
Navnîşan

SZK’ê li Rojavayê Kurdisanê piştî 
xebata 3 salan yekem berhema 
xwe ya Rêzimana Kurmancî 
çap kir. Ferhad Mûasa, ku yek ji 
amadekarê vê pirtûkê ye, diyar 
kir ku armanc ji amadekirina vê 
berhemê standardkirina zaravaya 
kurmancî ji bo tevahiya saziyên 
têkildar e. 

Pirtûka Rêzimana Kurmancî ji şeş 
beşan pêk tê û her beşek gelek 
qadên zimanî bi awayekî berfireh 
digre dest. Beşên ku di vê pirtûkê 
de hatine bibîrxistin jî wiha ne: 
Morfolojî( Peyvnasî), Dengnasî, 
Ristesazî, Watenasî, Rastenivîsîn 
û Xalbendî. 
 Hêjayî gotinê ye ku ev pirtûk weke 
berhema yekê ye ku ji aliyê Saziya 
Zimanê Kurdî (SZK) ve hatiye ama-
dekirin. Ji ber ku pêdiviya desteyên 
ziman û perwerdeyê bi rêbazekî 
zimanî yê standard hebû, SZK’ê 
di Cotmeha sala 2020’an de dest 
bi xebateke wisa kir.   
SZK’ê ev berhem bi nûbûna berg 
û naveroka xwe îsal li weşanên 
xwe çap kiriye. Pirtûka Rêzimana 
Kurmancî ji 331 rûpelan pêk tê û 
herwiha wê ji bo mamoste, xwen-

dekar, saziyên perwerde û ziman, 
saziyên Rêveberiya Xweser û hemû 
hezkiriyên zimanê kurdî were belav 
kirin. 
Herwiha berî ku ev berhem were 
çapkirin ji aliyê hin dezgeh û kesên 
mijûldarî mijarên ziman dibin hate 
xwendin û nirxandin weke; Enstitu-
ya Kelepora Kurdî ya Silêmaniyê, 
Enstituya Kurdî ya Stenbolê, Ba-
hoz Baran , Birahîm Bingol , Ergin 
Opengîn û hwd…
Ev berhem ji aliyê Ferhad Mûsa û 
Viyan Hesen ve hatiye amadekirin.
Amadekar Ferhad Mûsa di sala 
1991’ê de li bajarê Qamişlo ha-
tiye dinyayê, Enstîtuya Zanistên 
Perwerdeyê qedandiye û ji sala 
2020’an ve tevlî Saziya Zimanê 
Kurdî bûye.
Herwiha amadekar Viyan Hesen jî 
di sala 1996‘an de li Dêrkê ji dayîk 
bûye, wê Beşa Wêje û Zimanê Kurdî 
li Zanîngeha Rojava xwendiye û 
ji sala 2019’an ve endama Saziya 
Zimanê Kurdî ye. 
Girêdayî vê berhemê jî amadekar 
Ferhad Mûsa ji rojnameya me re 
axivî.

Armanc ji amedekirina pirtûka 
Rêzimana Kurmancî

Ferhad Mûsa têkildarî armanc ji 
amadekirina vê berhemê wiha 
got: “ Weke tê zanîn ev 12 sal in 
ku kurd li Rojava bi awayekî fermî 
perwrdeya zimanê kurdî li dibistan, 
peymangeh, akademî û zanîngehan 

dibînin. Lê piştî vê dema dirêj ji 
xebata berfireh ya van saziyan. Li 
Rojava gelê Kurd û di nav saziyan 
de sitandardebûna di warê rêziman 
û rastnivîsa kurdî de lawaz bû. Her 
saziyek bi awayekî rêziman û têgihan 
bikar tanî û şêwazê nivîsînê bi gelek 
awayan bû. Ev yek jî piştî 12 salan 
ji kar û xebatên berfire, kêmasiyeke 
ji bo ziman û perwerdeyê. SZK’ê 
weke saziyeke girêdayî Rêveberiya 
Xweser e û ji bo standarkirina aliyên 
rêzimanî û zimannasiyê ya kurdî 
xwedî biryar e. Lewma me ev ber-
hem ji bo civak û hemû saziyên xwe 
amade kir. Li hêla din jî armanca 
me ew e, ku nîzîkatiyekê di nav 
zaravayên kurdî de ava bikin. Di 
warê gotin û têgihan de, me dikarîbû 
li zaravayên kurdî jî vegerin û wan 
di pirtûkê de bi cih bikin. Ev yek 
xwedî sûdeke pir mezin e, ku dikare 
nêzîkatiyekê di nav zaravayan de 
pêk bîne. ”
   

Naveroka Rêzimana Kurmancî

Mûsa di derbarê naveroka berhema 
rêzman a nû de wiha anî ser ziman: 
“ Ev berhem ji 331 rûpelan pêk tê 
û şeş beşên zimannasî û rêzimanî 
digre nava xwe. Weke morfolojî, 
dengnasî, watenasî, ristesazî, 
rastenivîs û xalbendiyê. Herwiha 
her beşek jî gelek xalan di nav xwe 
de dihewîne. Di zaraveya kurmancî 
de, ev xebat ne ya yekem e, beriya 
niha xebat li ser van beşan hatiye 
kirin. Me ev xebat kirin bingeh û 
sûdeke mezin da me. Me ne tenê 
xwe spart pirtûkên kurmancî, lê belê 
berhemên soranî, behdînî, erebî û 
inglîzî jî bûne jêder ji bo vê pirtûkê. 
Lê belê kêmasî di bikaranîna peyv, 
pênase û têgihên wan berhemên 
ku berê hatine nivîsîn de hebûn û  
bi awayekî şaş dihatin bikaranîn. 
Sipartina me ji zimanê ingilîzî û 
erebî ji ber ku me dikarîbû di warê 
zanistên weke dengsazî morfolojî û 

hwd… de sûdmendiyekê jê bibînin 
. Me bi riya vê berhemê hewl da 
ku peyvên guncav û dabeşkirineke 
nû bidin van beşên ziman. ” 

Guhertina ku wê di warê 
zimanê kurd de bide çêkirin 

Amadekarê pitûka Rêzmana 
Kurmancî, Ferhad Mûsa girêdayî 
pêşxistina ku wê ji bo zimanê 
kurmancî li Rojava pêk bîne wiha 
destnîşan kir: “ Amadekirina vê 
pirtûkê bi awayekî fermî pêk hat. 
Piştî ku ev berhem bi dawî bû,  me 
têkiliyên xwe bi desteyên perwerdê, 
zimanzan û zanîngehên Rojava û 
parçeyên din yê Kurdistanê xurt ava 
kir û ev berhem bi wan re parve 
kir. Piştî ku pirtûk ji milê dezgeh, 
sazî û kesên ku bi rêzimanê ve 
mijûl dibin hate xwendin, têbînî û 
rexneyên xwe jî anîn ser ziman. 
Êdî ev berhem piştî gelek xwen-
din, rexne û sererastkirinê weke 
pirtûkeke guncav ji bo perwerdeyê 
hat erêkirin û amadekirin.  Qonaxa 
yekê ya piştî amadekirina vê pirtûkê 
perwererdekirina sazî, zanîngeh û 
dibistanan e. Armanca me ew ku 
sitandardbûnek di warê rêziman, 
zimannasî û rastenivîsînê de li Rojava 
pêk were û cihê xwe di nav hemû 
saziyan de bigire. Ev berhem ji bo 
Saziya Zimanê Kurdî weke berhe-
ma yekê ye, ji ber ku ziman ber bi 
nûbûnê ve diçe, wê xebata me ya 
girêdayî ziman jî hertim berdewam 
be. ”

Ji bo weşan û perwerdeyê pirtûka  Rêzimana Kurmancî 

Rêber APO çavkaniya 
hebûna jinê ye

Zekî Bedran R-5

Av di hestiyên me de zer kirin:
-Bi heman wateyê.
Avê dicû:
- Çavsor e; bitir e; zordest e; 
har e. 
Bayê sere wî germ e:
- Têr û bitir e; bêtirs danûstandinê 
dike.
Bi darê zorê kir: 
- Zordestî kir; xurtî kir.
Bi xwîna xwe xeber dide:
- Çavsor bûye; li belayê digere.
Bizina nojek e: 
- Her kes bi ser de diçe; her kes 
neheqiyê lê dike.
Caw û meqes di destê wî de ne:
- Zordest e, ji ber wê çawa 
dixwaze wisa dike.
Caw û meqes di destê te de ne:
- Bi heman wateyê.
Cang û meqes di destê te de 
ne: 
- Bi heman wateyê.
Çavsor e:
- Bitir e; bitir bûye; zordariyê dike.
Çavsor bûye:

- Bi heman wateyê.
Çavsoriyan dike: 
- Bi heman wateyê.
Çeng û perên wî hatine:
- Bitir bûye; har bûye; çavsoriyan 
dike.
Çiraya wî vemirand:
- Tiştek lê nehişt; mala wî xirab 
kir; qira wî anî.
Dest danî serê: 
- Jê stand; zordarî lê kir.
Destê xwe dirêj kirê:
- Destdirêjî kir; li tişta kesekî din 
xwedî derket.
Devê xwe xistiye qirikê:
- Ji bo standina tiştekî por zorê 
didiyê.
Di dev de anî: 
- Heqê wî zû bi zû nedayê; 
bi hêsanî nedayê; piştî gelek 
serêşiyan dayê.
Dikare kevir û daran bixwe: 
- Zordest e; serdest e.
Ez dibêjim aş yê min e, ew 
dibeje dora min e:
- Haya wî jê nîne ka çi dixwaze; 

dixwaze li ber çavan zordestiyê 
li min bike.
Hat ji palê bû malxwê malê:
- Yê neheq xwe xwedîheq nîşan 
da û yê din sûcdar kir; yê zordest 
yê din sûcdar kir; yê têkiliya wî 
bi tiştekî re tineyî xwe xwedîmaf 
nîşan da.
Her tişt ji ziravî dişke mirov 
ji stûrî:
- Mirov ji ber bitrî û zordestiya 
xwe ji meydanê radibin.
Hesin dicû/asin dicû: 
- Pir zalim e; zordest e.
Ji destê wî pir dikişînin: 
- Pir zordariyê dike.
Kî diya mirov mehr bike bavê 
mirov ew e:
- Kî serdest be mirov neçar dibe 
guhdarî bike.
Kûçik dev li teriya xwe nake:
- Kesên serdest, zordest û xirab 
hev tine nakin. Kesên zordest 
zû li hev tên.

Ji Pirtûka Ferhenga Biwêjan Ya Diyar Bohtî

BÊRÎTAN LI HEMBERÎ XETA ÎXANETÊ 
BÛ SEMBOLA BERXWEDANÊ

Bêrîtan bû roniya 
siberoja jinên azadîxwaz

Şehîd Bêrîtan di dîroka têkoşîna jinên Kurd de xwedî cihekî gelekî girîng û watedar e. Wê 
ji bo jinên Kurd û tevahî jinên cîhanê, dîrokeke nû ya lehengî û têkoşînê nivîsand. Îro jî bi 
heman rihî li dijî xeta xiyanet û êrişên dagirkeriyê têkoşîna jinan gihiştiye lûtkeyê.R-2

Bêrîtan Hêvî bi nasnav Gulnaz 
Kerataş di dîroka Tevgera 
Azadiyê de û bi taybet jî di 
dîroka têkoşîna jinên Kurd de 
xwedî cihekî gelekî girîng û 
watedar e. Bêrîtan li hemberî 
xeta îxanetê bû sembola 
têkoşînê û di 25’ê Cotmeha 
1992’an de di şerekî giran de 
teslîmiyetê qebûl nekir û xwe ji 
zinarên çiyayên Xakurkê avêt 
û bû şehîda azadiyê. Şehadeta 
Şehîd Bêrîtan li Kurdistanê bû 
bingehek xurt ji bo artêşbûna 
jinê û îro li Kurdistanê bi 
hezaran jin li ser wê heqîqetê 
dimeşin û ji bo jiyanek azad 
tekoşînê dikin.

Ji Tevgera Sosyalîst Şoreşger a Brezîlyayê 

piştgerî ji bo azadiya Rêber Apo 

Artêşbûna jinê bingeha avakirina civakê ye
Di 30’emîn salvegera Şehadeta Bêrîtan û 
artêşbûna jin de, endama Fermandariya Giştî 
ya YPJ`ê Rohilat Efrîn diyar kir ku ew ê bi 
biryardariyeke mezin di xeta Bêrîtanan de, li 
hemberî  faşîzm, dagirkerî û qirkirina pergala 
baviksalariyê de, têkoşînê xûrtir bikin.R-2

Dîrektorê Sekreteriya Neteweyî ya Central 
Sindical e Popular Consulat a Brezîlyayê 
Matheus Crespo destnîşan kir ku ew ji bo 
azadiya Abdullah Ocalan bi biryar in.R-3

‘Armanca êrîşan 
valakirina 
herêmê ye’

Berpirsê Desteya 
Têkiliyan a Partiya 
Yekîtiya Demokratîk 
(PYD) şaxê Şamê 
Mihemed Eybiş diyar 
kir ku dewleta Tirk a 
dagirker ji bo valakirina 
herêmê ji gelên wê 
yên resen û dagirkirina 
tevahiya herêmê, 
êrîşên xwe li ser bakur 
û rojhilatê Sûriyê 
didomîne.R-5

Azadiya Rêber 
Apo wê bi 

pêşengiya jinan 
pêk were 

Hunermend Nisrîn Botan 
diyar kir ku berxwedana 
gel her tim berdewam e û 
hêviya azadiyê roj bi roj 
mezin dibe û got: Hêviya 
me ew e ku bi pêşengiya 
jinên hunermend û giştî 
jinên azadîxwaz, azadiya 
Rêber Apo û çareseriya 
pirsgirêka kurd û herêmê 
pêk were.R-7

Dagirkeriya Tirk berhemên gel yên 
zeytûnan talan dike

Kiryarên dagirkeriya Tirk û çeteyên girêdayî wê di hundirê Efrînê de 
ev 6 salin guhartina demografîk û talankirina sererd û binerdê Efrînê 
dike. Berpirsê Rêxistina Mafê Mirovan Efrîn-Sûriye Mihemed Ebdo 
diyar kir ku bi hatina demsala Zeytûnan re dagirkeriya Tirkiyê zeyt û 
zeytûnan welatiyên Efrînê didze û talan dike.R-6 

Hemza Sêvo/ Qamişlo

Artêşbûna jinê bingeha avakirina civakê ye

Şehîd Bêrîtan siberoja jinan ronî kir

Di 30’emîn salvegera Şehadeta Bêrîtan û artêşbûna jin de, endama Fermandariya Giştî 
ya YPJ`ê Rohilat Efrîn diyar kir ku ew ê bi biryardariyeke mezin di xeta Bêrîtanan de , 
li hemberî  faşîzm, dagirkerî û qirkirina pergala baviksalariyê de, têkoşînê xûrtir bikin.

Jinên Kurd, têkoşîndayîna ji bo azadiya 
xwe, ji pergala zilamê serdest a desthi-
lat û dewletperest tola xwe hildan, xwe 
pêşxistin, azadkirin, pêşxistina feraseta 
xweparastina cewherî ku ji cîhanê re bû 
mînak, bi giştî di sala 1993’an de bi ava-
kirina artêşbûna jin ve, bi navê azadiya 
jinê gaveke pir mezin avêt. Ev 31 sal, bi 
danîna ked û bedelên mezin re, xwedî 
çalakiyên mezin, sekneke bi heybet û 
meşa ku ber bi azadiya jinê ve diçe, YJA 
Star bû sembol û nasnameya jina têkoşer.
Derabarê 30’emîn salvegera artêşbûna 
jin û şehadeta fermandara mezin Bêrîtan 
Hêvî, endama Fermandariya Giştî ya YPJ`ê 
Rohilat Efrîn ji rojnameya me re axivî.

‘Sîstema desthilatdar dixwaze vîna 
jinê têk bibe’

Rohilat Efrîn diyar kir ku di dîroka 
Kurdistanê de jinê rolekî mezin lîstiye, 
bi reng û çanda xwe derketiye pêş û 
wiha got: “Jin di dîroka Kurdistanê de 

roleke pir mezin lîstiye û gavên pir mezin 
avêtiye, her wiha jina kurd di dîroka rastiya 
mirovahiyê de, beramberî zordarî, rastiya 
dagirkerî û dagirkirinê, şerê ku di sîstemê 
de hatiya jiyan kirin, berxwedaniya xwe 
domandiye. Bi van hemû zehmetiyên ku 
bi jinê re hatiya derbaskirin û kişandin, di 
bingeha şerê sîstema desthilatdar de ku  
dixwestin jinê ji bingeha çand û pêşengiya 
civakê rakin, jinê berxwedanek bêhempa 
daye meşandin.”

 ‘YPJ`ê mîrasa xwe ji YJA Star girti-
ye’

Rohilat Wiha berdewamî da axaftina xwe 
û got: “Jin di warê leşkerî de jî, barekî 
mezin li ser mile xwe rakiriye, her wiha 
bi şoreşê re Artêşên jinan hatin damiz-
randin, yên ku şopa xwe di dîrokê de 

hiştiye û pêşengtiya kiriye Artêşbûne jin 
bû, di heman demê de Artêşa jin mîrasa 
xwe ji YJA Star girtiye, YJA Star temenê 
xwe yê 30 sal a Artêşbûnê derbas dike, 

her wiha bi şoreşa Rojava re, bi taybet 
damizrandina asta Artêşa jin YPJ`ê û li 
ser bingiha xwe parastin û birêxistin kirin 
û yê ku rengê şoreşa Rojava ji cîhanê re û 
li Rojhiloata Navîn re deng vede Artêşa jin 
YPJ`ê ye. Her wiha bi derketina çeteyên 
DAIŞ`ê a ku di bin nave îsalmê de şer û 
êrişên xwe li herêmên bakur û rojhilatê 
Suriyê ku bi rengekî hovane didan me-
şandin, Artêşa Jin YPJ`ê bi hemû hêz û 
şerê xwe ku di warê parastinê de xwe 
berpirsyar dît. Beramberî çetyên DAIŞ`ê 
yê ku hêz û piştgiriya wan dike, zehniyeta 
dewleta Tirk a dagirkere ku êrişên xwe 
li ser herêmên bakur û rojhilatê Sûriyê 
heta roja me a îro dide meşandin.”

‘Artêşa jin bû bawerî û îradeya jinên 
civakê’

Rohilat Efrîn da zanîn ku armanca êrişên 
dewleta Tirk a dagirker hedfgrtina jinên 
pêşeng e û wiha got: “Hêza YPJ`ê 
beamberî van êrişên hovana rola xwe 
di mile rêxistin, berdozî, felsefî û siyasî 
di ware parastina jinê de û tevahî civak 
jî di nava xwe de girt. Her wiha hemû 
jinên bakur û rojhilatê Suriyê bi rêxistin 
û Artêşbûne YPJ`ê re berê xwe den 
saziyên esas wekî Siyasî, Civakî, Aborî, 
Diblomatîk û hemû saziyên ku niha jin 
cihê xwe tê de digirin, hişt ku bawerî û 
îradeya ku YPJ`ê di ciakê de daye ava-
kirin bê tirs daxwaza mafê xwe bikin, di 
heman demê de desthiledarî û tundî li 
ser xwe qebûl neke.”

‘Rêheval Bêrîta bingeha avakirina 
Artêşa Jinê ye’

Rohilat wiha tekîz kir ku bi felsefa, 
tekoşîn û neteslîmiyet, gelek pêşengên 
jinan cane xwe feda kirin û bûn sembol 
û wiha got: “Di kesayeta şehîd Bêrîtan 
de, li hemberî rastiya dagirkirinê û ban-
gewaziya teslîmiyetê de şehîd Bêrîtan 
bû jineke pir girîng di dîrokê de û bû 
sembol, her wiha neteslîmkirina şehîd 
Bêrîtan bû bigeha avabûna Artêşa jin, 
şehîd Bêrîtan  bi çalakiya xwe hêzeke 
pir mezin da jinan ku Artêşa YPJ`ê asta 
herî mezin di qadên şer de cihê xwe girt, 
bingeha wê jî şehîd Bêrîtan bû, herwiha 
Şehîd Bêrîtan bû zemîna îradeya her 
jineke azadxwaz.  Heya roja me a îro 
bi sedan jinên ku berê xwe dane şop 
û çanda Zîlanan û Bêrîtanan e hene.” 

 ‘Li ser şopa Bêrîtanan em ê 
tekoşîna xwe berdewam bikin’

Endama Fermandariya Giştî ya YPJ’ê 
Rohilat Efrîn wiha dawî li axaftina xwe anî  
û got: “Li beramberî hêza PDK`ê a ku 
îxanetê li ser gelê kurd ferz dike, çalakiya 
şehîd Bêrîtan a ku xwe ji zinaran de avêt 
felsefeya nemirbûnê û neteslîmbûnê da 
avakirin. Em berê xwe didin rastiya cîhanî 
ku hemû jinên şehîd Bêrîtan nemune ji 
xwe re bigire, hem berxwedaniya xwe 
di Kurdistanê de mezin dike û em bibin 
xedî bandor ji bo hemû jinên cîhanê re, 
di oxira heqîqet û azadiya jinê de li berx-
wedan û di meşa xwe de xwestin ku di 
dîrokê de hemû jinên ku têkoşîn kirine, 
ji bo ku armanca wan pêkbînin, wate li 
ser wateya wan zêde bikin, ji bo ku ti 
demî nedin ji bîrkirin ketin pê heqîqetê.”

Şehîd Bêrîtan di dîroka têkoşîna jinên 
Kurd de xwedî cihekî gelekî girîng 
û watedare. Wê ji bo jinên Kurd û 
tevahî jinên cîhanê, dîrokeke nû ya 
lehengî û têkoşînê nivîsand. Îro jî bi 
heman rihî li dijî xeta xiyanet û êrişên 
dagirkeriyê têkoşîna jinan gihiştiye 
lûtkeyê. 

Bêrîtan Hêvî bi nasnav Gulnaz Kerataş 
di dîroka Tevgera Azadiyê de û bi taybet 
jî di dîroka têkoşîna jinên Kurd de xwedî 
cihekî gelekî girîng û watedare. Bêrîtan 
li hemberî xeta xiyanetê bû sembola 
têkoşînê û di 25’ê Cotmeha 1992’an de di 
şerekî mezin de teslîmiyetê qebûl nekir 
û xwe ji zinarên çiyayên Xakurkê avêjt 
û ber bi rêwîtiya xwe ya bêdawîbûnê ve 
çû. Şehadeta Şehîd Bêrîtan li Kurdistanê 
bû bingehek xurt ji bo artêşbûna jinê 
û îro li Kurdistanê bi hezaran jin li ser 
wê heqîqetê dimeşin û ji bo jiyanek 
azad şer dikin.

kurte-jiyana şoreşgerî ya 
fermandara mezin Bêrîtan

Bêrîtan bi nasnav Gulnaz Kerataş. Di 
sala 1971’an li Bogilan a Çewlîkê ji 
dayîk dibe, dibistana seratayî, navîn û 
amadehî li El-Ezîzê dixwîne, El-Ezîzê 
wê demê cihê başverûtî, Olperestî û 
nûjadperestiya Tirkiyê bû. Gulnaz di 
sala 1988’an zanîngeha Stenbolê beşa 
zanistên Aborî qezenc dike. Elewiyên 
ku li El-Ezîz bûn, piştî derbeya faşîst a 

12’Îlonê ji ber nasnameya xwe ya Olî 
hîn zêdetir rastî êrîş û çewsandinan 
hatin, ev jî dibe sedem ku dilsoziya 
Gulnaz ji tevgerên şoreşger di teme-
nek ciwan de dest pê bike, ev navgîna 
bi nakok û aloz di kesayeta Gulnaz de 
taybetmendiya berxwedanê ava dike. 
Gulnaz Karataş di sala 1990’î beşdarî 
nava tevgera azadiya Kurdistanê dibe, 
lê ji bo xebatên rêxistinkirina gel, ve-
digere Tirkiyê û li Stenbolê dest bi kar 
dike. Gulnaz Kerataş di demeke kin 
de fêrî zimanê Kurdî dibe û di nava 
gelê kurde tê hezkirin. Piştî demekê 
ji xebatên gelêrî, di heman salê de di 
encama operasyoneke dewleta Tirk de 
li gel hin hevalê xwe, tê girtin. Tevî ku 
di girtîgehê de tê êşkencekirin li ber 
xwe dide û tu tiştî li ser xwe nabêje, 
herwiha ji ber kêmbûna delîlan demekê 
di girtîgeha Bayram Paşa ya Stenbolê 
de tê hiştin û piştre tê berdan.

Şehîd Bêrîtan siberoja jinên 
azadîxwaz ronî kir

Bêrîtan di pêşvebirina artêşbûna jinê 
de, bû çavkaniya hêz û sûdwergirtinê, 
di şerê li dijî dewleta Tirk û hêzên kev-
neperest de berxwedaniyeke bê hempa 
da meşandin. Di sala 1992`yan de û di 
encama peymaneke di navbera dewleta 
Tirk û PDK ê ya bi armanca tunekirina 
Tevgera Rizgariya Kurdistanê de, dew-
leta Tirk dest bi operasyoneke leşkerî 
li dijî gerîlayên li çiyayên Kurdistanê 

dike, bi hezeran çekdarên PDK`ê tev 
li operasyonê dibin. Bêrîtan îsrar dike 
ku tev li bersivdayîna vê oprasyonê 
bibe û bû yek ji gerîlayên şikenandi-
na êrişên xayinên ku hevkariya dijmin 
dikin. Bêrîtan Hêvî ku li çiyayê Lêlkan 
a Xakûrkê li dijî hêzên noker şer dike 
û guleyên wê xilas dibe,  wê demê ji 
aliyê pêşmergeyan ve tê dorpêç kirin 
û dixwazin ku teslim bibe. Lê ew xeta 
berxwedan û rûmetê hildibjêre. Şehîd 
Bêrîtan 25’ê Cotmeha 1992’an, heta 
fîşeka xwe ya dawî şer kir ji bo nekeve 
dest dijmin xwe ji zinaran avêt. Ew dibe 
ji kevirên bingehîn a artêşbûna jinê û 
sembola berxwedanê. Bêrîtan felsefeya 
azadiya jinê, pîvanên jiyanê yên Rêber 
Abdullah Ocalan temsîl kiriye. Helwest 
û çalakiya Bêrîtan bandoreke mezin 
hem li ser gelê Kurd, hem jî li ser hêzên 

kevneperest kir. Navê Bêrîtanê dibe 
helbest û stran, lê ev jî têra vegotina 
têkoşîna Bêrîtan û meznahiya wê nake. 
Ev 31 sal li ser şehadeta Bêrîtan re 
derbas dibe û heya nih jî bi hezaran jin 
li ser xeta wê dimeşin û têkoşînê li dijî 
dagirkeriyê xurt dikin. Şehîd Bêrîtan 
ji bo jinên Kurd û tevahî jinên cîhanê, 
dîrokeke nû ya lehengiya jinê nivîsandin. 
Îro jî bi heman rihî li dijî xeta xiyanet û 
êrişên dagirkeriyê, li dijî teknîka herî 
pêşketî û çekên kimyawî Gerilayên Aza-
diya Kurdistanê pêşengiyê ji tevahiya 
mirovahiyê re dikin.
Hêjayî gotinê ku Rêber Apo wateye-
ke mezin da lehengiya jinê û rûmeta 
berxwedanê ya mezin a ku di şexsê 
Şehîd Bêrîtan de afirî û ji bo ev lehengî 
veguhere destkeftiyeke dîrokî û mayin-
de, biryara avakirina artêşbûna jin da.

Pirtûkek penaberiyê ya têkoşîna jinên Mexmûrê hat çapkirin

Azadiya Rêber Apo wê bi pêşengiya jinan pêk were 
Hunermend Nisrîn Botan diyar kir ku berxwedana gel her tim berdewam e û hêviya azadiyê roj bi roj mezin dibe û got: Hêviya me ew e ku bi 
pêşengiya jinên hunermend û giştî jinên azadîxwaz, azadiya Rêber Apo û çareseriya pirsgirêka kurd û herêmê pêkwere.

Komîteya Jineolojiyê ya Wargeha 
Penaberan a Şehîd Rustem Cûdî 
ya Mexmûrê pirtûka xwe ya bi 
navê “Li Mexmûrê penaberiya 
jinê û navendên berxwedanê” 
çap kir.

 Xelkê Botanê ku di sala 1994’an 
de ji ber zextên dewleta Tirk koçî 
Başûrê Kurdistanê bûn, di dema 
koçberiya Başûrê Kurdistanê de 7 
war guhertin û di warê heştemîn 
de li wargeha Mexmûrê bi cih 
bûn. Di dema koçberiyê de rastî 
hemû şêweyên êrîşên dewleta 
Tirk a dagirker û PDK’ê hatin. Riya 
koçberiyê ji bo wan bûbû riya mi-
rin û berxwedanê. Mirin, talan û 
dûrketina ji xakê li pêşiya wan bû 
lê wan îxanet û bêrûmetî qebûl 
nekirin û bûn koçberên hêviyê.
Ji bo vegotina penaberî, êş û berx-
wedana gelê Botanê bi taybet jî ya 
jinên Botanê ku 30 salin li beramberî 
hemû cûre êrişan li ber xwe didin 
Komîteya Jîneolojiyê pirtûkek ya 
penaberiyê bi navê “Li Mexmûrê 
penaberiya jinê û navendên 
berxwedanê” nivîsand û çap kir. 
Bi giştî di pirtûkê de mijarên wek; 
kurtedanasîna herêma Botanê û 
taybetmendiyên herêmê, rewşa 
civakî ya jinan li herêmê, têgîna 
penaberiyê, di rastiya penaberiyê 
de, sedemên penaberiyê, di nava 
xeleka penaberiyê de rista jinan, 
serpêhatiyên jinên wargehê, 

polîtîkeya avakirina meclis û sekna 
jinan, avakirina qadan, nêzîkatiyên li 
hemberî keda dayikê, xeyalên jinan 
ên pêşerojê û vegera welat û di dawî 
de jî derencam cih digre. Komîteya 
Jineolojiyê bi armanca, berxwedana 
gelê wargeha Mexmûrê, bi taybetî 
berxwedana jinan, sekna wan a di 
dema koçberiyê de êşên ku jinan 
kişandine, xwerêxistinkirina jinan 
û hwd…pirtûk nivîsand û çap kir.
Songul Guler endama Komîteya 
Jineolojî yê der barê arman-
ca Komîteya Jineolojiyê ya ji 
nivîsandina pirtûka penaberiyê 
de got:

‘Me xwest em çanda berxwedanê 
ya wargeha Mexmûrê careke din 
belge bikin’

Songul Guler di destpêka axaf-
tina xwe de armanca Komîteya 
Jineolojiyê ya ji bo nivîsandina 
pirtûkê wiha anî ziman: “Mirov 
dikare bibêje dîroka wargeha pe-
naberan a şehîd Rustem Cûdî tenê 
bi gotin yan jî mijarekî anîne ziman 
zehmet bû. Rêwîtiya 28 salan a 
wargeha Şehîd Rustem Cûdî gelek 
caran hat ziman, belgefîlm li ser hat 
çêkirin, axaftin hatin kirin, pirtûk 
hatin nivîsandin, nîqaş hatin kirin. 
Lê em dikarin bibêjin bi temamî 
bi taybetî jî di aliyê jinanê de ew 
rêwîtiya 28 salan çawa derbas bû, 
roj bi roj, meh bi meh, sal bi sal 

çawa derbas bû? Wan dayikan di 
nava 28 salan de jiyanek çawa di 
nava koçberiyê de dan avakirin, 
debara xwe çawa kirin, zarokên 
xwe çawa xwedî kirin, pergala 
xwe çawa dan avakirin, di nava 
vê de rêxistinên xwe çawa avaki-
rin? Beramberî dagirkeriyê, şert 
û mercên jiyanê çawa têkoşiyan, 
li  beramberî zihniyeta baviksalarî  
jiyanek çawa dan meşandin? Pêwîst 
bû ev hemû tişt bên lêkolîn kirin, 
berê hatibû lêkolîn kirin û nivîsandin. 
Lê me wek Komîteya Jineolojî ya 
wargeha Mexmûrê pêwîst dît ku 
çanda berxwedanê ya di warge-
ha Mexmûrê de hatibû avakirin bi 
hemû aliyê xwe ve divê careke din 
were lêkolîn û belge kirin.”

‘Min careke din dît û fam kir ku 
dayikên Kurd wek pola ne’

Songul Guler destnîşan kir ku dema 
wan serpêhatiyên jinên wargehê 
lêkolîn dikirin ew ji sekna wan û 
çîrokên wan bi bandor bûne, hêz 
girtine û wiha got: “Ji ber wê jî 
ev pirtûka ku me wek Komîteya 
Jineolojî nivîsiye me ne tenê aliyek 
girtiye dest. Me hemû aliyên jiyanê 
girt dest, ji çanda berxwedaniyê big-
re heta sekna jiyanê, me aliyên wê 
yên civaknasî, aborî, çand, ziman, 
polîtîk jî girt dest. Ji serpêhatiyên 
dayikan bigre heta di nava malê de 
liv û tevgerên wan. Bi giştî lêkolînek 

wisa hat kirin, di van lêkolînan de 
çîrokên pir bi êş, giran, ezmûnên 
jiyanê ku mirov bikare jê gelek tiş-
tan fêr bibe û têkoşînên bêhempa 
re em rû bi rû man. Em careke 
din gihîştin wê encamê ku dayikên 
Kurd wek pola ne, beramberî ewqas 
zilm û zorî, êş û giraniyê de hê 
jî em dikarin bibêjin wek çiyayên 
Kurdistanê li ser lingan mane. Ev ji 
bo me tevan bû coş û kelecaneke 
mezin û bû çavkaniya hêz  û hêviyê 
ji bona tecrubeyên jiyanê. Me jî got 
divê ev wisa vala neçe û li tenê di 
warê gotinê de nemîne.

‘Me got pêwîst e berxwedana gelê 
wargehê careke din were belgekirin’

Guler, di nirxandinên xwe de anî 
ziman ku kesên ku tu caran wargeh 
ne dîtine dikarin bi pirtûka wan 
wargehê nas bikin û got: “Wek 
tê zanîn di çand û dîroka Kurdan 
de mixabin ji ber ku her tim dibin 
dagirkeriyê de tu caran kiryarên 
wan yên jiyanê, dîrokî, felsefî, çîrokî 
û destanî nehatiye belge kirin. Me 
got pêwîste wargeha Şehîd Rustem 

Cûdî jî ger ku çandekî berxwedanê 
bi vî şêwazî daye ava kirin, pêwîste 
were belge kirin û me pirtûka  xwe 
li ser vî esasî nivîsand. Kesên ku 
ji derve qet wargeh ne dîtine, 
pêzanînin wan li ser wargehê nîne 
dikarin bi vê pirtûkê wargehê baş 
nas bikin.”
‘Cara yekem e wek jinên wargehê 
me pirtûka xwe nivîsandiye’
Songul Guler di dawiya axafina xwe 
de diyar kir ku wan pirtûka nû çap 
kiriye û ew hewl didin ku pirtûka 
wan li her derê belav bibe û wiha 
got: “Me pirtûk nû çapkiriye, em 
niha hewl didin van pirtûkan hem bi 
kesên ku me li gel roportaj kirine, 
yên ku çîrokên xwe anîne ser ziman 
bidin wan, hem jî li hemû dayîkên 
wargehê, saziyên wargehê, yên 
ku ji derve bixwazin re belav bikin. 
Ji ber ku hîna nû gihiştiye destê 
me em kelecana wê jiyan dikin. 
Cara yekeme wek jinên wargehê 
me pirtûka xwe nivîsandiye. Coş 
û kêfxweşiyeke mezin jî dide me, 
em ê bi vê kelecanê pirtûkên xwe 
belav bikin û em di wê baweriyê 
de ne ku ew dayîkên ku pirtûkê 
bigrin wê hem xemgîn bibin hem 
jî kêfxweş bibin. Êdî serpêhatiyên 
wan jî dibe belgeyek û dikeve dîrokê, 
herî kêm ked û têkoşîna wan nayê 
winda kirin û em bawer dikin wê 
dayîk bi derketina vê berhemê re 
dilşad bin.”

Dewleta Tirk ji 4’ê Cotmehê ve êrişî 
axa Bakur û Rojhilatê Sûriyeyê dike, 
li dijî herêmê balafirên şer, balafirên 
bêmirov, top û çekên giran pêk tîne. 
Herwiha di van êrişan de binesaziya 
herêmê armanc digre. Di êrişên ku 
îstasyonên santralên elektrîkê, av, 
gaz û petrol tên hedefgirtin. Ar-
manca êrişên dagirkeriyê têkbirina 
îradeya gelên herêmê û dagirkirina 
tevahiya herêmê ye. Tevî ku êrîşên 
ser sivîl û binesaziya herêmê sûcekî 
dijmiroviye jî, lê tevahî rêxistin û 
saziyên navneteweyî çavê xwe jê 
girtin û ji bo berjewendiyên xwe 
tu helwst nîşan nedan.
Derbarê êrîşên dewleta Tirk a 
dagirker yên ser herêmên Bakur 
û Rojhilatê Sûriyê û hedefgirtina 
binesaziya herêmê, Hunermend 
Nisîn Botan ji rojnameya me re axivî.
Nisrîn Botan diyar kir ku sîstema 
Rêveberiya Xweser a Bakur û 
Rojhilatê Sûriyeyê pêşketiye û 
gel di nav de maf, ziman, çand 
û dîroka xwe diparêzin û wiha 
got: “Dewleta Tirk ji dagirkirina 
Efrîn, Girê Spî û Serêkaniyê ve 
êrişên xwe li ser Bakûr û Rojhilatê 
Sûriyeyê ranewestandiye, bi êrişên 
hewayî û bejahî hem sivîlan hem 
jî binesaziya herêmê dike hedef. 
Di sîstema Rêveberiya Xweser de 

hemû pêkhate bi netewbûn, ziman, 
çand û dîroka xwe mafdar in. Li vir 
yek ziman, yek al û netew tune ye 
demokrasî û azadî serwer e. Ava-
kirina yekîtiya Kurd, Ereb, Aşûrî, 
Tirkmen, Çerkez û hemû netewên 
li herêmê dijîn. Herwiha êrişên ku 
dewleta Tirk a dagirker dike, hemû 
ji bo têkbirina vê hevgirtinê ye.”

‘Binesaziya herêmê dike 
armanc’

Nisrîn di berdewamiya axaftina 
xwe de xuyakirin ku êrişên dew-
leta Tirk ku li ser herêmên bakur 
û rojhilatê Suriyê dide meşandin li 
ber çavên hemû cîhane tên kirin û 
wiha got:”Her kes dişopîne û li ber 
çavên dewletên navnetewî, dewleta 
Tirk a dagirker bi hovane êrişên xwe 

li ser bakur û rojhilatê suriyê dide 
maşandin. Êrîşên dewleta Tirk ne 
cara yekemîn e, dema ku DAIŞ bi 
berxwedana gelê heremê hat tune-
kirin êrişên dagirkeriyê hîn zêdetir 
bûn. Bi êrişên xwe yên hovane û 
dijmirovî binesaziya herêmên bakur 
û rojhilatê Suriyê dike hedef. Piştî 
ku çeteyên DAIŞ`ê bi ser neket, 
bi taybet ev êrişên ku li Dêrezorê 
rûdan, dewleta Tirk rûyê xwe yê 
rast eşkere kir û xwest sîstema 
Rêveberiya Xweser ji holê rake.”

‘Saziyên Navnetewî li hemberî 
van êrişên hovane bê dengin’

Nisrîn diyar kir ku li gorî zagonên 
cîhanê ev kiryarên dewleta Tirk 
sûceke dejmirovî ne û wiha 
got:”Li gorî zagonên cîhanî yên 
Rêxistinên Mafên Mirovan, tu 
dewletên navnetewî dengê xwe 
nekir. Ji ber vê yekê jî dewleta Tirk 
li herêmên Bakur û Rojhilatê Sûriyê 
pir rehet êrişên xwe yên dejmirovî 
pêk tîne. Herwiha şoreşa Rojavayê 
Kurdistanê li dijî tevahî sîstemên 
hegomonîk û zihniyeta dagirker e. 
Ev demeke êrişên dewleta Tirk li ser 
Bakûr û Rojhilatê Sûriyê zêdetir û 
dijwartir bûne, Ji ber vê yekê, li ber 
çavên cîhanê dewleta Tirk di bin 

navê şerê terorê de êrişê Rojava 
dike û sivîlan dike hedef. Lê mixabin 
saziyên Navnetewî li hember vê 
hovîtiyê bêdeng in, bêdengî jî tê 
watya destekdayîna van êrişan.”

‘Êrişên dagirkerê armanca wê 
koçberkirina gel e’

Nisrîn Botan wiha berdewamî 
da axaftina xwe û got: “Dewleta 
Tirk a dagirker ji destpêka aloziya 
Sûriyeyê ve binesaziyê, mirov, kevir 
û xwezayê dike hedef. Dewleta tirk 
bi van êrişan dixwaze pêla koç-
beriyek nû bike. Ji bo binesaziya 
ku bi destê gel hatiye avakirin û 
xizmeta gel dike, dagirkerî ji bona 
ku gel bê zarbibe êrişî wan kir û ji 
xizmetê derxsitin. 
Li Bakur û Rojhilatê Sûriyê gel xwe 
bi xwe bi rêve dibe û ev gaveke 
giringe û ezmûneke serkeftiye û 
destkeftiyên heyî bi rêya vê yekê 
têne parastin. Ji ber vê yekê êrişên 
dewleta Tirk a dagirker ku ji 4`ê 
Cotimhê de pêk tê, piranî li ser 
cihên xizmetê bû. Di heman demê 
de li kêleka wê jî dixwaze bi van 
êrîşan tirsê çêbike ku gel êdî di 
van saziyan de kar neke. Herweha 
careke din dagirkerî dixwaze pêleke 
din ya koçberiyê çêbike. Dewleta 

tirk her dem êriş dike, ew êriş vala 
derdikevim, loma dixwaze her êriş 
bike ji bo gel bê hêvî bibe û rê li 
ber koçberiya nû veke û vîna gel 
bişkîne.”

‘Berxwedana gel wê her tim 
berdewam bike’

Hunermend Nisîn Botan di dawiya 
axafina xwe de helwesta gel li dijî 
êrîşên dewleta tirk wiha nirxand: 
“Wê helwesta gel her hebe, heta 
dagirkerî ji xaka me derkeve. Çalakî 
û xwepêşandanên ku li herêma Ba-
kur û Rojhilatê Sûriyê çêdibin nîşan 
didin ku êdî tehemula dagirkeran 
ji hêz û vîna gel re nemaye. Xaka 
me rastî guhertina demografîk tê, 
zeviyên me tên dagirkirin êdî ev 
dagirkeriya ku çêdibe li derveyî 
mafên mirovan û exlaqê mirovahiyê 
ye. Loma wê berxwedana gel her 
tim berdewam bike û wê hêviya 
xwe her dem mezin bikin. Hêviya 
me zêdetir bi rêxistinbûna jin, jinên 
ku di nava şoreşê de û pêşengiya 
şoreşê kirine her bilind bibe. Hêviya 
me ew e ku bi pêşengiya jinên 
hunermend û giştî jinên Bakûr û 
Rojhilatê Sûriyê, azadiya Rêber  
Apo û herêmê bi dest pêkbînin.”

Ji Pênûsa Jin
Rêber APO 
çavkaniya 

hebûna 
jinê ye

Nehîr Pale
Hemleya cîhanî ku 10`ê Cotmehê ji 
bo Rêber APO hatiye dest pê kirin ji 
bo jinê hemleyekî siyasî û îdeolojîk 
e. Azadiya Rêber APO di heman 
demê de çareserkirina pirsgirêka 
jin e. Di navbera Rêber APO û jin 
de têkiliyekî îdeolojîk ê xurt heye. 
Dema ku jin li hemberî hêzên 
dagirker û civaka cinsiyetparêz 
têdikoşe tê wateya têkoşîna li dijî 
dîlgirtina Rêber APO ye. Hêzên 
sermeyedar çawa êrîşî Rêber APO 
dikin bi heman rêbazan êrîşî jin 
dikin û dixwazin nefesê lê biçkînin. 
Hemû tevger û rêxistinên jin di 
nava şerekî siyasî û îdeolojîk de ne. 
Xwedî li hemleya `Ji Rêber APO re 
azadî ji pirsgirêka Kurd re çareserî` 
derketin têkoşîna herî mezin e. 
Dewleta Tirk a dagirker ji destpêka 
derketina Tevgera Azadiyê ve dema 
ku hewl daye Rêber APO lewaz 
bike her tim êrîşî Tevgera Jin kiriye 
û xwestiye bi riya jinan derbe li 
Tevgerê bixîne. Jin bi rêbazên herî 
gemar daye bi kar anîn, jina ku dest 
bi têkoşînê kiriye rastî tacîz, tecawiz, 
girtin, işkence û kuştinê hatiye. 
Sala 1982`an di zîndana Amedê 
de xwest di kesayeta şehîd Sakîne 
Cansiz û hevalên wê de êrîşî Rêber 
APO bike û îradeya wan bişkîne. 
Her jineke ku dixwaze xwedî li 
nasnameya xwe derbikeve û têkoşînê 
dike, Tirkiyê dikeve nava hewldanên 
ku destê xwe bavêje wan û îradeya 
wan bişkîne. Tirkiyê niha bi riya 
polîs û çeteyên xwe rojane êrîşî 
jin dike. Çawa li Îmralî dixwaze 
Rêber APO tesfiye bike li herêmên 
dagirkerî jî rojane êrîşî jin dikin. 
Jin di destpêka dozê de aliyê leşkerî, 
siyasî, rêxistinî û hwd. Têkoşiyaye 
û li ber xwe daye. Niha êdî têkoşîna 
jinê dighîje lûtkeyê û cîhanî dibe. 
Ne tenê li Kurdistanê, li Ewrûpa 
û li tevayî Rojhilata Navîn jin êdî 
bêdeng namîne. Rêber APO jin fêrî 
têkoşînê kir û cesaret da wê ku bibe 
xwedî helwest. Li hemberî koletiyê 
azadî pê da naskirin, şûna bêdengiyê 
ew fêr kir ku bifikire û nêrîna xwe 
bîne ser ziman.
Êdî jin gihîştiye pêvajoya ku bi 
xwe çarenûsa xwe diyar bike, ev 
yek ne tiştekî hesane û têkoşînê 
dixwaze. Mêrê desthilatdar û civaka 
cinsiyetparêz wê zûbizû destûr 
nedin ku jin bixwe çarenûsa xwe 
diyar bike û wê her tim bibin asteng. 
Çarenûsa hemû jinan bi hev ve 
girêdayî ye. Di dîrokê de her tim 
hewldana jin hebû ku bibe rêberê 
civakê û bixwe çarenûsa xwe diyar 
bike. Ji ber dixwest di civakê de 
bibe xwedî rol, li hemberî koletiyê 
serî hildida û dixwest bibe hêza 
çareseriyê ji aliyê mêrê dagirker 
û civaka cinsiyetparêz ve dihat 
perçiqandin. Niha jî ew nêzîkatiyên 
ji jin re berdewam dikin û her tim 
dixwazin wê biperçiqîn in. 
Tenê Rêber APO çareseriya 
pirsgirêkan di çareserkirina doza 
jinê de dît. Ji aliyê leşkerî, siyasî, 
civakî, dîplomasî û hwd. Jin tevlî 
xebatê bû û dest bi têkoşînê kir. Her 
ku rêxistina jin berfereh dibû ew 
qasî dengê wê dihat bihîstin. Ji bo 
jin bixwe çarenûsa xwe diyar bike 
Rêber APO kedekî mezin dide. Li 
hemleya `Ji Rêber APO re azadî ji 
pirsgirêka Kurd re çareserî` xwedî 
derketin li hebûna xwe xwedî 
derketine.

Navenda nûçeyan

Dagirkeriya Tirk berhemên gel 
yên zeytûnan talan dike

Kiryarên dagirkeriya Tirk û çeteyên girêdayî wê di hundirê Efrînê de ev 6 salin guhartina demografîk û talankirina 
sererd û binerdê Efrînê dike. Berpirsê Rêxistina Mafê Mirovan Efrîn-Sûriye Mihemed Ebdo diyar kir ku bi hatina 
demsala Zeytûnan re dagirkeriya Tirkiyê zeyt û zeytûnan welatiyên Efrînê didze û talan dike. 

Bajarê Efrînê yê ku bi aramî, aîştî 
û xwezaya xwe ya bedew dihat 
naskirin. Di destên dagirkeriya 
Tirkiyê û çeteyên wê de bûye 
herêmeke talan, dizî, kuştin, re-
vandin û wêrankirî ku kes nikare 
têde bi aramî bijî. Bê guman ev 
yek bi dagirkirina Efrînê di 18’ê 
Adara 2018 an de hat destpêkirin. 
Artêşa Tirkiyê çeteyên xwe berdan 
nava herêmê û êdî dest bi hemû 
cûreyên talanê kirin û guhartina 
demografîk hate pêkanîn. Gelê 
resen ji hemû mafê xwe mehrûm 
man û di parastina nirxên bav û 
kalan de bê zar man. Efrîna ku 
bixwezaya xwe ya ku parçeyek ji 
buhiştê bû û bi dar û berên xwe 
mîna zeytûn û gelek fêkiyên din 
jî dihate naskirin. Ji ber vê yekê 
çeteyan beriya her tiştî dest avêtin 
xwezaya wê û  birîn, qutkirin û talan 
kirin. Herwiha faşîzma Tirkiyê darên 
hemwelatiyan bi tamamî rakirin û 
derbasî tirkiyê kirin. 
Ev yek bi serê xwe sûceke ku hemû 
pîvan û rêgezên mirovî derbas dike. 
Îsal careke din dagirkerî û komên 
çeteyan bi hatina demsala raki-
rina berhemên zeytûnan dest bi 
siyaseta xwe ya qirêj kirine, weke 
her sal di mûsimê de berhemên 
zeytûnên welatiyan talan dikin. Di 
encamê de bi darê zorê ji %80 
berhemên welatiyan desteser di-

kin. Têkildarî kiryarên dagirkeriya 
Tirkiyê û komên çeteyan di Efrînê 
de berpirsê Rêxistina Mafê Mirovan 
ya Efrîn-Sûriye Mihemed Ebdo ji 
rojnameya me re axivî.

‘Li Efrînê kiryarên dagirkeriyê 
roj bi roj zêde dibin’

Mihemed di axaftina xwe de bal 
kişand ser kiryarên dagirkeriyê di 
Efrînê de û wiha got: “Di hundir 
Efrînê de ev 6 salên ku kêlî bi kêlî 
kiryarên dagirkeriyê li ser welatiyên 
Efrînê û li ber çavê cîhanê têne 
meşandin. Ji ber ku Efrîn û gelê 
Efrînê bi zeyt û zeytûnên xwe tê 
naskirin. Bi taybet jî her sal di 
demsala zeytûnan de hovîtî û si-
yaseta bi armanca diziyê û talanê 
zêdetir dibe. Her ku wexta kom-

kirina berhemên zeytûnan tê, da-
girkiriya Tirkiyê zagon û qanûnên 
nû derdixin û li ser gel bi zorê 
ferz dikin, da ku rêjeya herî zêde ji 
berheman bikeve destên çeteyan.
 

‘Berhemên hemwelatiyan 
desteser dikin û baceyan ferz 

dikin’

 Mihemed kiryarên ku ji aliyê 
dagirkerî û çeteyan ve tên kirin di 
demsala îsal a zeytûnan de wiha anî 
ziman: “siyasta dagirkeriyê her dem 
û wext li ser hemwelatiyan li gorî 
berjewendiyên wan tê guhartin. Di 
sala 2023 an û bi hatina demsala 
komkirina zeytûnan de, polîtîkeyên 
nû derxistine. Hemwelatiyên ku bi 
darê zorê ji Efrînê derketine hemû 
dar û zeviyên wan hatine desteser 

kirin. Li her dareke zeytûnê bace 
ji 20 heyanî 40 dolarî ferz kirine 
û belgeyên resmî ji xizmên wan 
dixwazin. Herwiha li ser gelê wir 
dimîne bi giştî ji %20 divê bê dayîn 
û li kêlek vê her 100 darê zeytûnê 
divê 50 dolar were dayîn. Hêjayî 
gotinê ye ku li navçeya Şiyê 285 
darên zeytûnê yê hemwelatiyan 
hatine birîn. Dagirkeriya Tirkiyê bi 
van polîtîkeyan berhemên hem-
welatiyan ji nîvî zêdetir didzin û 
talan dikin.” 

‘Li Efrînê dizî û tlan bi rengekî 
fermî tê kirin’

Mihemed diyar kir ku çete bi darê 
zorê gel mecbûr dikin ku zeytûnên 
xwe bibin mekbezên çeteyan û 
wiha domand: “ Komên çeteyan bir-
yar derxistine ku beriya 1-11- 2023 
yan wê masere (Mekbez) neyên 
vekirin. Rûxmî ku divê zeytûn ji da-
ran bên jêkirin. Lê belê mekbezên 
ku di destê çeteyan de bi temamê 
hatine vekirin û gel neçar dikin 
ku berhemên zeytûnan derbasî 
gel wan bikin, da ku li gor xwe 
diziya zeyta hemwelatiyan bikin. 
Herweha welatiyan mecbûr dikin 
ku tenekên vale jî ji cem çeteyan 
û bi buhayekî zêde bikrin. Îsal ev 
weke polîtîkeyeke nû ya diziyê 
hatiye destpêkirin.” 

‘Darê welatiyên Efrînê jî têne 
birîn û talan kirin’

Mihemed anî ziman ku darên 
zeytûnan tên qutkirin û tîcaret 
pê tê kirin û wiha got: “Di nava 
her kom û fesîleyê de ofîsa aborî 
hatiye avakirin. Bi riya van ofîsan 
serjimariya daran di herêmê de 
werdigirin. Armanca van ofîsan 
ew e ku bizanibin çiqas darên 
hemwelatiyên Efrînê hene da ku 
dizî û birîna daran bikin. Ewlehi-
ya Siyasî li ser riya Efrînê darên 
zeytûnan dibire û derbasî Îdlibê 
dike. Her wiha hemwelatiyên ku 
ji Efrînê koçber bûne darên wan 
bi temamî tên qut kirin. Ev yek jî 
weke rêbazeke tîcaretê bikar tînin.”
Hêjayî gotinê ye ku ev binpêkirin û 
polîtîke bi mabesta di nava gel de 
tirs avakirin û rêjeya gelê resen di 
Efrînê de kêm bibe tên kirin. Herî 
dawî Feyleq El Şam li gundewarên 
Meydana ku gel zeytûnên xwe kom 
dikin, gule li ser wan de barandin 
da ku gel neçe û zeytûnên xwe 
kom neke. 
Li gorî bîlancoya ku Rêxistina Mafê 
Mirovan belge kirine ya sala 2023 
an. Zêdetirî 16 hezar dar hatine 
qutkirin û zêdetirî 1000 darî jî hatine 
birîn. Herwiha zêdetirî 100 hêktarî 
hatiye şewtandin.

Ji Tevgera Sosyalîst Şoreşger a Brezîlyayê piştgerî
 ji bo azadiya Rêber Apo 

NPG’ê salvegera damezrandina artêşbûna jin pîroz kir

Hebûna jinê hebûna civakê ye

Dîrektorê Sekreteriya Neteweyî ya Central Sindical e Popular Consulat a Brezîlyayê 
Matheus Crespo destnîşan kir ku ew ji bo azadiya Abdullah Ocalan bi biryar in.
Dîrektorê Sekreterya Neteweyî ya 
Central Sindical e Popular Conlu-
tas (CSP-Conlutas) a Brezîlyayê 
û endamê Tevgera Sosyalîst 
Şoreşger a Brezîlyayê (MRS), 
Komîteya Jinûve Kombûnê ya Şo-
reşger (CRIR) a li Arjantîn, DYE 
û Meksîkayê kar dike Matheus 
Crespo ji bo azadiya Ocalan banga 
têkoşînê li kedkarên cîhanê kir. 
Matheus Crespo têkildarî mijarê 
nirxandin kir.

Crespo bal kişand ser civîna 
Tevna Têkoşîn û Piştevaniyê ya 
Sendîkaya Navneteweyî ku meha 
Îlonê li Brezîlyayê hate lidarxistin 
û got, “Li gel tevlîbûna li vê civînê, 
ji bo berdana lîderê bingehîn ê 
têkoşîna Kurdan Abdullah Oca-

lan me biryarek pêşkêş kir. Di vê 
biryarê de me bal kişand ser wê 
rastiyê jî ku dewleta Tirk xwedî 
taybetmendiyên dîktatoriyê ye, 
bi rêk û pêk zilmê li mirovên xwe 
dike, êrîşî azadiya rêxistinbûnê 
dike; gelê Kurd û Tirk di bin tundî 
û otorîteriyê de dihêle. Li hemberî 
van kiryarên li Tirkiyeyê têkoşîna 
ji bo azadiya Abdullah Ocalan û 
parastina wî, ji bo me pêwîstiyeke. 
Di vê civîna navneteweyî de ku 
aktîvîst û nûnerên sendîkayan ên 
ji zêdeyî 20 welatan li hev kom kir, 
me pêşnûmeya xwe ya ji bo azadi-
ya Abdullah Ocalan û têkoşîna ji bo 
vê yekê pêşkêş kir û bi yekdengî 
hate qebûlkirin.”
Crespo ragihand ku ew dîlgirtina 
Abdullah Ocalan û şert û mercên 
tecrîdê yên li ser wî têne ferzkirin 
weke binpêkirineke cidî ya mafên 
mirovan, sûcekî li dijî gelê Kurd û 
bangên xwe yên bingehîn dibînin 
û wiha dewam kir, “Ji aliyê hiqûqî, 
mirovî û siyasî ve ragirtina wî 

neqanûnî ye û nayê qebûlkirin. Şert 
û mercên ku ew tê de tê ragirtin jî 
binpêkirina peymanên navneteweyî 
ye, binpêkirina Destûra Bingehîn 
a Komara Tirkiyeyê ye.
Tecrîdkirina Abdullah Ocalan, hewl-
dana ji bo tepisandina aktîvîstên 
din hewldaneke bêencam e ku 
dixwaze bandora Abdullah Ocalan 
a li ser Kurd û Tirkan asteng bike. 
Vê tecrîdê berevajî armancên Er-
dogan bandorek kir. Tecrîdkirina 
Abdullah Ocalan dibe sedem ku 
li dijî rejîma dîktatoriya Erdogan 
hêrseke gel a mafdar biafire, dibe 
sedem ku ji bo berdana mehkûmên 
siyasî û diyarkirina mafê çarenûsa 
xwe ya gelê Kurd têkoşîn hîn bêhtir 
bê xurtkirin.”
Crespo destnîşan kir ku azadiya 
Abdullah Ocalan ji bo wan esas e 
û wiha dewam kir, “Ji ber ku em 
qebûl nakin mirovên li dijî mêtingerî 
û despotîzmê ji bo gelê xwe şer 
dikin bi sedemên siyasî bêne girtin. 
Ne li Nîkaragûa, ne li Venezûela, ne 

li Kuba, ne li Brezîlya, ne li Îtalya, 
ne li DYE, ne jî li Tirkiyeyê. Yên 
ku ji bo her kesî têdikoşin nabe 
ku li cihekî bêne girtin. Heta ku 
Abdullah Ocalan girtî be demokrasî 
nayê Tirkiyeyê. Em hemû Abdullah 
Ocalan in.
Li gel Abdullah Ocalan her wiha 
em hurmeteke mezin didin têkoşîna 
dîrokî ya ku PKK’ê û rêxistinên 
din ên Kurd li Sûriye, Iraq, Îran, 
Tirkiye û dîasporayê dimeşînin.”
Têkildarî kampanya ‘Azadî ji Ab-
dullah Ocalan re, çareseriya siyasî 
ji pirsgirêka Kurd re’ Crespo got, 
“Em vê kampanyayê gelekî bi wate 

û hêja dibînin. Çalakiya destpêkê 
ya ji bo azadiya Abdullah Ocalan 
pêkanîna piştevaniya navneteweyî 
ye ku bingeha enternasyonalîzma 
proleter e.
Tirkiyeyê kesekî bi tenê kir hedef, 
yanî Abdullah Ocalan kir hedef, 
lê belê di rastiyê de em hemû 
kirin hedef. Aktîvîstên li cîhanê, 
ji bo berdana Abdullah Ocalan û 
mehkûmên siyasî yên Kurd û Tirk 
ên bûne hedefa vê rejîma dîktator, 
divê têbikoşin.”
Di dawiya axaftina xwe de jî Crespo 
got, “Serkeftina Kurdan serkeftina 
hemû gelên bindest e.” ANF

Fermandariya Biryargeha 
Navenda Parastina Gel (NPG) 
bi  daxuyaniyekê salvegera 30’ê 
mîn a damezrandina artêşa jin a 
azad YJA Starê pîroz kir. Herwiha 
HPG’ê jî  bi daxuyaniyekê 
ragehand ku hêzên wan 8 
dagirker ceza kirin.

Fermandariya Biryargeha Na-
venda Parastina Gel (NPG) bi  
daxuyaniyekê salvegera 30’ê mîn 
a damezrandina artêşa jin a azad 
YJA Starê pîroz kir û wiha got: “16’ê 
Cotmehê li Qada Berxwedanê ya 
Kokerê bi rêbaza şerê tîm ê pis-
por û taktîka çalakiya gerîla ya 
koordîneyî we çalakiyeke serketî 
pêk anîn. Serketineke girîng e ku 
we ji sê baskan ve bi xurtî li hêzên 
dijmin ên dagirker xistin, 15 da-
girker ceza kirin, 4 kon û çeperek 
îmha kirin û bêyî ku windahiyekê 
bidin, xwe vekişandin. Li qadekê 
ku dijmin her roj bênavber ji bejahî 
û hewayî ve bombardûmanê li ser 
dike, teknîka xwe ya şer li ser bi 
kar tîne, lêdaneke bi vî rengî bi 
bandor, nîşan dide ku dijmin wê ni-
karibe planên xwe yên dagirkeriyê 
bi ser bixîne. Artêşa dagirker her 
ku di êrîşên xwe de israr bike wê 
bibe hedefa gerîla û derbên giran 
bixwe. 18’ê Cotmehê hevrêyên me 
Jîndar û Zagros piştî ku bi dijmin re 
şer kir, du rojan li hemberî dijmin 
û tektîka dijmin şerekî girîng ê 
îradeyê meşandin û bi wêrekiyeke 
mezin bi ser dijmin ve çûn, derb 

lê xistin. Helwesta hevrêyên me 
Jîndar û Zagros jî gelekî girîng e.”
NPG’ê daxuyaniya xwe wiha de-
wam kir: “Ev çalakî û îradeya ku 
hate nîşandan, bersiveke girîng a 
li hemberî êrîşên dagirkeriyê ye 
ku sê sal in li ser Eyaleta Zapê 
bênavber dewam dikin. Di heman 
demê de berxwedana hevrêyan ku 
sal û nîveke li tunelên şer ên Şehîd 
Dogan ên li Qada Berxwedanê ya 
Sîdayê nîşan didin, gelekî bi wate 
û dîrokî ye. Sal û nîveke artêşa 
Tirk a dagirker bi balafirên şer, 
helîkopter, tank, her cûre çekên 
giran, teqemeniyên qedexekirî, 
çekên kîmyewî, bombeyên taktîk 
nukleer û kepçeyan êrîşî vê çepera 
me dike, lê nekariye encamê bi 
dest bixe. Û ev berxwedana bi wate 
hîn jî bi bawerî û îradeyeke mezin 
dewam dike. Bêguman sedema 
herî girîng a ku dijmin bêencam 
dihêle; taktîkên gerîla, asta heyî 

ya rêbaza şerê nû û bicihanîna vê 
yekê ya baweriyeke mezin e. Bi vê 
wesîleyê em hevrêyên li tunelên 
şer ên li Şehîd Dogan li ber xwe 
didin, silav dikin.”
Fermandariya Biryargeha Navenda 
Parastina Gel (NPG)  daxuyaniya 
xwe wiha qedand: “Em hemû şer-
van û fermandaran pîroz dikin ku 
ev berxwedana bi bawerî, îrade, 
wêrekî, jîrbûn, ked û hewldanan 
bênavber meşandin, planên dij-
min têk birin û çalakiyên serketî 
pêk anîn. Em careke din hemû 
hevalên şervan û fermandar ên li 
eyaletê careke din ji dil bi hestên 
şoreşgerî silav dikin, hezkirin û 
hurmeta xwe pêşkêş dikin. Em di 
wê baweriyê de ne ku berxwedana 
we ya bi ruhê fedaî yê Apoyî tê 
kirin wê serketinên hîn mezin û 
encamên hîn xurt biafirîne.”

8 dagirker hatin cezakirin

Li aliyekî din, Navenda Ragihan-
din û Çapemeniyê ya HPG’ê bi 
daxuyaniyekê ragehand ku bi 
pêşengiya YJA Star 8 dagirker 
hatin cezakirin û wiha got: “Hêzên 
me ji bo bîranîna fermandar hevrê 
Bêrîtan (Gulnaz Karataş) û silavki-
rina salvegera 30’emîn a damez-
randina YJA Starê gelek çalakî 
lidar xistin. Di van çalakiyan de 
ku YJA Starê pêşengî jê re kir, 8 
dagirker hatin cezakirin, dagirkerek 
birîndar bû û 2 kamerayên mo-
besse û çeperek hatin îmhakirin.”
HPG’ê ragehand ku di 22’yê 
Cotmehê de li Qada Girê Şehîd 
Berxwedan a li Xantûrê bi çekên 
giran li dagirkeran hate xistin, di 
encama çalakiyê de 4 dagirker 
hatin cezakirin, çeperek û kame-
rayeke mobesse hatin îmhakirin. 
HPG’ê di dewamiya daxuyaniyê 
de wiha got: “Di 23’yê Cotmehê 
de li Qada Berxwedanê ya Sîdayê 
bi çekên giran li dagirkeran hate 
xistin. Di 22’yê Cotmehê de li 
Qada Berxwedanê ya Girê Cûdî 
bi çekên nîv otomatîk li dagirkeran 
hate xistin û hewldana dagirkeran 
a ji bo bicihbûna li çeperê hate 
rawestandin. Di 22’yê Cotmehê 
de li Qada Berxwedanê ya Girê 
Cûdî derb li kamerayeke mobesse 
ya dagirkeran hate xistin. Çalakî ji 
aliyê hêzên me yên YJA Starê ve 
hate kirin.  Di 23’ê yê Cotmehê 
de li Qada Berxwedanê ya Girê 

Cûdî bi çekên giran 2 caran dest 
li liv û tevgera helîkopteran hate 
werdan. Li Qada Berxwedanê ya 
Girê Cûdî bi sûîqestê dagirkeran 
hate xistin, dagirkerek hate ceza-
kirin. Çalakî ji aliyê hêzên me yên 
YJA Starê ve hate kirin. Li Qada 
Berxwedanê ya Girê Cûdî bi çekên 
giran dest li liv û tevgera dagirke-
ran hate werdan, liv û tevgera da-
girkeran hate rawestandin. Çalakî 
ji aliyê hêzên me yên YJA Starê ve 
hate kirin. Li Qada Berxwedanê 
ya Girê Cûdî bi sûîqestê li da-
girkeran hate xistin, di encamê 
de dagirkerek hate cezakirin. Li 
Qada Berxwedanê ya Girê Cûdî 
bi taktîka sûîqestê kamerayeke 
mobesse hate îmhakirin. Çalakî ji 
aliyê hêzên me yên YJA Starê ve 
hate kirin. Li Qada Berxwedanê 
ya Girê Cûdî bi çekên giran û nîv 
otomatîk li dagirkeran hate xistin, 
liv û tevgera dagirkeran hate ra-
westandin. Li Qada Berxwedanê 
ya Girê Cûdî bi sûîqestê dagir-
kerek hate cezakirin. Li Qada 
Berxwedanê ya Girê Amediyê bi 
çekên nîv otomatîk li dagirkeran 
hate xistin, derb li 4 çeperan hate 
xistin. Çalakî ji aliyê hêzên me yên 
YJA Starê ve hate kirin. Li Qada 
Berxwedanê ya Girê Amediyê bi 
sûîqestê li dagirkeran hate xistin, 
dagirkerek birîndar bû. Li Qada 
Berxwedanê ya Girê Amediyê bi 
çekên nîv otomatîk li dagirkeran 
hate xistin, dagirkerek hate ce-
zakirin.”

Rêvebera Ofîsa jin di desteya 
xwecihî de ya herêma Cizîrê 
Jîn Bekir diyarkir ku bi hatina 
Şoreşa 19`ê Tîrmehê re gelek 
guherîn û veguherîn çêbûn, yek 
ji wan jî rola jinê di civakê de 
ye, bi saya vê Şoreşê jin karîbû 
bibe xwedî biryar û cihê xwe di 
hemû zasiyan de bigire.

Rêber Apo kesê yekem bû ku 
destek da jinê ji bo ku jin xwe 
birêxistin bike û bibe xwedî biryar, 
herwiha bi saya fikir û ramanê wî 
jinê hêz û îradeya xwe xurttir kir 
û di tevahiya qadên jiyanê de bû 

pêşeng.
Di derbarê kar û xebatê jinê di 
Şaredariyan de rêvebera Ofîsa Jin 
di Desteya Xwecihî de ya herêma 
Cizîrê Jîn Bekir ji rojameya me 
re axivî.

Kar û xebatê Ofîsa Jin

Jîn Bekir diyar kir ku jin di hemû 
sazî, dezgeh û desteyan de bi 
sîstema hevserokatiyê cihê xwe 
digre û wiha got: “Em jî wek des-
teya xwecihî ya ofîsa jin vê kar û 
xebatê dimeşînin, heman demê 
de sîstema jin di şaredariyan de 
him ji aliyê rêxistin, rêveberî û 
ji aliyê pirojeyê ve kar û xebat 
tê meşandin, tişta destpêkê em 
digrin dest ji aliyê rêxistinê ve ye, 
çawa jin xwe bi rêxistin bike, gava 
yekemîn ku me dest pê kir ofîsa 
jin bû di hemû şaredariyan de, da 

ku sîstema jin xurttir bibe, wekî 
din di beşan de me cihê jinê çêkir 
mîna beşê şaredariyê, ji ber ku 
her beşek pêwîste ku rola jinê tê 
de hebe, heya ku sîstema jin xurt 
bibe  bi taybet di karê şaredari-
yan de ji ber ku ev kar bi civakê 
ve girêdayî ye, ji bo çareseriya 
pirsgirêka civakê û rêxistina jin di 
nav civakê de, beşê ku hene di şa-
redariyan de beşê fenî ye û ev beş 
ji bo avahiyê ye, ji ber ku di vî beşî 
de nêrîna jinê pêwîste, yekemîn 
guhertina ku jinê bi xwe re anî piştî 
tevlîbûna wê, di aliyê perwerdeyê 
de bû, guhertina zihniyetê di nav 
civakê de, destpêkê em giraniyê 
didin guhertina zihniyetê ya ku 
desthilatdariyê bi hezarê salan 
di nav civakê de daye meşandin”

Astengiyên ku Ofîsa 
Jin dibîne

Rêvebera Ofîsa jin di desteya 
xwecihî de ya herêma Cizîrê Jîn 
Bekir berdewamî da axaftinên xwe 
û wiha got: “Astengî û zehmetiya 
ku em dibînin herdem jin bi tirs 
jiyan dike, herwiha em ji mile abûrî 
ve jî zehmetiyan dibînin, tişa herî 
pêwîst xurtkirina abûriya jin e, ji 
ber ku hin pirojeyên me hene em 
dixwazin pêş bixin, carnan hin jin 
hene dizanin gelek karan lê di mal 
de ne, em hewil didin ji wan re 
derfetên kar vekin wek vekirina 
xwaringehan, terzîxane, her wiha ji 
jinên ku kar dikin û xwedî zarokin 
em ji van zarokan re bexçeyên 
zarokan vedikin, di heman demê 
gava em dibêjin çandinî jin tê bîra 
me, ji ber vê yekê hin şitilgeh hene 
ew jî di nav hemû pirojeyên şa-
redariyan de ye, em hewil didin 
wan jî pêşbêxin, pirojeyên ku me 

daye pêşiya xwe û em kar dikin 
ku em di demeke nêz de vekin 
komeleyeke neştecihî ye,  ji bo 
jinên ku hin rewş bi ser wan re 
derbas dibin û derfeta wan nîne 
xaniyan  ji xwe re bigrin, ji ber 
vê yekê ev piroje ya herî pêşe 
di nav pirojeyên jin de ye, kesê 
ku bi xwaze bikeve vê komeleyê 
de dikare were ofîsa jin û nave 
xwe tomar bike da ku jiyan bikin 
têde, her wiha  em hewil didin ku 
lîstikgehekî vekin ji bo tîma keçan, 
hêviya me ew ku em ji bo hemû 
jinan li ku jiyan bike, ji wan  re 
pirojeyan pêşxînin, ji ber ku jin 
gava abûriya wê  xurt be, ew jin 
wê  bibe xwedî kesayetek bihêz û 
xwedî biryar, her wiha hêvîya me 
ewe ku her jina ku rastî astengiya 
were berê xwe bide me da ku em 
çareseriyê jê re bibînin.” 

Ayşa Silêman/Qamişlo

Zekî Bedran 

Hikumeta Sûriyê li hemberî êrişên 
hewayî yên dewleta Tirk di 5’ê 
Cotmehê de destpêkiribû bêdeng 
ma. Ji Şehbayê bigire heta Dêrikê 
leşkerên Sûriyê li ser sînorê Tirkiyê 
bicih bûne. Balefirên dewleta Tirk 
di ser wan re jî derbas dibe û Ba-
kur û Rojhilatê Sûriyê bombebaran 
dike. Heman demê de cihên leşkerên 
Sûriyê jî dike armanc. Heta niha 
gelek leşkerên rejîma Sûriyê jiya-
na xwe ji dest dane, birîndar bûne. 
Hikumeta Şamê xwe weke hikumeta 
rewa ya Sûriyê dide nîşan. Hertim 
û li her derê li ser navê gelê Sûriyê 
û dewleta Sûriyê diaxive. Lê dema 
dewleta Tirk van êrişên dikevin 
çarçoveya sûcên şer dike bêdeng 
dimînin. 
Em nikarin vê helwesta hikumeta 
Şamê weke ku hêza wê ya bi Tirkiyê 
re şer bike tune ye, yan jî di zehme-
tiyan re derbas dibe binirxînin. Dibe 
ku hêza wê ya şer nebe. Lê dikare 
bêje mafê dewleta Tirk tune ye êrişî 
welatê min bike. Sûriye dewleteke 
endamê NY’yî ye. Dikare mijara 
êrişên dewleta Tirk bibe NY yî. 
Dikare saziyên navnetewî vexwîne 
erkê wan. Dewleta Tirk li herêmên 
Sûriyê yên dagir kirine tunekirina 

nîjadî dike. Bombeyan dixe bin tevna 
civakî. Qasî dixwaze mirovan ji 
derve tîne û li herêmên dagirkirî bicih 
dike. Dest datîne ser mal û milkê gel. 
Heman demê de weke ku ev herêm 
eyaletên Tirkiyê ne hewl dide pergala 
xwe ava bike û çanda xwe bide çan-
din. Bi awayekî pir vekirî amedeka-
riyan dike ku van herêman bixe nava 
sînorên Tirkiyê. 
Çima Sûriye wiha nêzî van rewşên 
ku Sûriyê hildiweşîne û telafîkirina 
wê ne gengaze dibe? Pêwîste ev di 
kesayeta rejîma Baasê de bê lêgerîn. 
Baas di cewhera xwe de rejîmek yek 
partiye. Sûriye bi pergalek navendi-
yek hişk tê rêvebirin. Ji demokrasiyê 
re girtî ye. Li şûna pêşeroj û jiya-
na azad a gel, pêşeroja desthilatê 
girîng e. Bala rejîmê ne li ser gel, 
li ser desthilatê ye. Gel desthilatê 
naxwaze, eger li hember rabe çi jê 
tê bila bê! Yên ku hikumetê rexne 
dikin û demokrasiyê dixwazin weke 
endamên bingehîn ên Sûriyê nayên 
ditîn. Pîvana Sûriyeyîbûna wan çiqas 
girêdayî rejîmê ye. 
Rêveberiya xweser dijminayîya 
hikumeta Şamê nake. Jixwe ji ber 
wê dewleta Tirk ew weke dijmin îlan 
kirin. Eger Kurdan, gelên Bakur û 

Rojhilatê Sûriyê li hemberî hikumeta 
Şamê bi dewleta Tirk û çeteyên Tirk 
re lihevkirin çêkiribûna îro hikume-
ta Şamê nebû. Eger Şam neketibe û 
çeteyên weke Ixwanî nebûne desthi-
lat, ev ji bo pozîsyona gelê Kurd û 
gelên herêmê ne. 
Eger hikumeta Şamê mafên gelê 
Kurd nas kiriba û herêmên Bakur û 
Rojhilatê Sûriyê weke destkeftiyek 
dîtiba dê her tişt cuda ba. Rêveberiya 
xweser hetim xwest bi Şamê re li hev 
bike û pirsgirêkan bi rêya demokratîk 
çareser bike. Kurdan tucaran negot 
ku dixwazin ji Sûriyê cuda bibin. 
Bi navbeynkariya Rûsyayê hertim 
xwestin bi Şamê re lihev bikin û 
nêzîkatiyek nerim nîşan dan. Hîn jî 
ji bo çareseriyek bi vî awayî hewl 
didin. Rêveberiya xweser tu caran 
neket lêgerîna tifaqek li dijî Şamê. Ne 
bû yedekê DYE yê ne jî bû yedekê 
Tirkiyê. 
Hikumeta Şamê jî heta ji destê wî 
hat hewl da li herêmên rêveberiya 
xweser bicih bibe, rêveberiyên heyî 
tune bike û vegere rewşa beriya 
2011’an. Tevî van propoganda û 
xebatan jî rêveberiya xweser hertim 
xwest têkiliyên bi rêveberiya Şamê re 
pêş bixe. Dibe ku pirsgirêk û nakokî 
hebin. Gotin em tevahî parçeyek ji 
Sûriyê ne, dikarin pirsgirêkên xwe 
bi aqilane û rêya goftogoyê çareser 
bikin. Bi feraseta Sûriye mala me 
ya hevbeş e û em dikarin bi hev re 
bijîn tev geriyan. Saziyên siyasî yên 
Kurdan jî ne tenê  li Sûriyê li tevahî 
Rojhilata Navîn ji bo çêkirina tifaqa 
Kurd-Ereb xebitîn.  

Li Dêrazorê hinek kesên di nava 
QSD’ê de nebaş nêzî gel bûn, 
gel qetil kirin û ketin nava karên 
derzagonî. QSD’ê ev kes ji erk 
girtin, di derbarê wan de lêpirsîn da 
destpêkirin. Hinek ji wan jî xwestin 
tevlîheviyan çêkin, reviyan û derbasî 
herêmên di bin serweriya hikumeta 
Şamê de bûn. Ev endam bibûn çete 
û têkiliyên wan bi dewleta Tirk û 
gelek hêzên tarî re derketin holê. Tir-
kiye ji bo sûdê ji rewşê bigre hema 
demildest kete tevgerê. Propogan-
daya gelê  Ereb li dijî PKK û YPG’ê 
radibe belav kirin. Helwesta Şamê  jî 
ne cuda bû. Gotin eşîrên Ereb li dijî 
nokerên Emerîkî radibin û bang kir 
ku gel rabin serhildanan. Netewpe-
restiya Ereb derxistin pêş û hewl dan 
vebijêrka demokratîk ji holê rakin.  
Niha Israîl balefirgehên Şam û 
Helebê dike armanc. Dibêjin, em 
destûr nadin ku Îran li herêmê bicih 
bibe û gefê li me bixwe. Filistîn di 
nava gola xwînê de ye. Sûriye di 
rewşek xirab de ye û nikare şer bike. 
Di rewşek asayî de bi Israîlê re ne di 
nava hevpeymanan de ye û di nava 
şer de ye. Ev bêdengmayîna Sûriyê 
û bêbandorbûna wê rewşeke ku tê 
fêmkirin. Lê li hemberî êrişên berde-
wam ên dewletek weke Tirkiyê da-
girker bêdengmayîn nayê fêmkirin. 
Hesab dike û dibêje bila Tirkiye 
rêveberiyên xweser bêhêz bike, ew 
jî neçar bimînin xwe bispêrin min. 
Lê ji bîr dikin ku netewperestî û 
polîtîkayên li ser bingeha desthilatê 
Sûriye aniye vê rewşê.

Gelo pêşeroja rejîma 
Baasê heye?

Elî Roj

‘Rêber Apo çareserî û hêviya Gelan e’

Heyanî Rêber Apo azad bibe em ê, li qada bin

Ji bo Azadiya Rêber Ebdullah Ocelan û çareserkirina pirsgirêka siyasî ya Gelê Kurd, di 10 `ê Cotmehê de Kampaniyeke Cîhanî 
hat destpêkirin û wê li 74 navendên cîhanê were meşandin. 

 Kampaniya Cîhanî di 10’ê Cotmehê 
de hate destpêkirin, bi armanca 
azadî ji bo Rêber Ebdullah Ocelan 
û çareseriya siyasî ji bo pirsgirêka 
gelê Kurd. Li gorî vê yekê li 74 
navendên cîhanê kampaniyeke 
giştî hat destpêkirin. Kampaniya 
di nava xwe de zanyar, pirofîsor, 
feylesûf, kesên ku xelatên nobelê 
girtî, partiyên siyasî û civaka sivîl 
digre nava xwe.
Di derbarê çalakiyên Kampani-
ya Cîhanê de berdevkê Insiyatîfa 
Sûriyayê ji bo azadiya Rêber Eb-
dullah Ocelan Ferzende Mûnzir ji 
Rojnameya Ronahî re axivî. 

‘Rêber Apo hêviya Gelan e’

Berdevkê Insiyatîfa Sûriyayê ji 
bo azadiya Rêber Ebdulah Oce-
lan Ferzende Mûnzir diyarkir ku 
kesên tevlî vê Kampaniyê bûne ji 
axaftin, name û daxuyaniyên wan 

xuya ye ku çiqasî Rêber Apo bûye 
rêberekî Cîhanî û wiha got: “Rêber 
Apo bi piradîgma xwe mirovahiyê 
temsîl dike û ji bona gelan cihê 
hêvî û baweriyê ye. Destpêkirina 
kampaniyayê di vê demê de û bi 
rasthatina 9’ê Cotmehê destpêka 
komploya navnetewî li hemberî 
Rêber Apo xwedî giringiyeke tay-
bete. Encama van êrîşên ku çêbûyî 
û şehadeta endamên ewlekari-
ya hundirîn me ji 12`ê Cotmehê 
çalakiyên xwe du rojan dereng-
xistin û me ji bona wê yekê di 
14’ê Cotmehê de destpêkir. Ev 25 
salin ku Rêber Apo di girtîgehê 
deye û ji hemû mafên xwe yên 
mirovî bêpar maye, li tu welatan 
zagon nînin ku malbat û parêzer 
nekarîbin derbasî cem  girtiyekî 
bibin, lê dewleta Tirk hemû mafên 
qanûnî yên Rêber Apo binpê dike 
û ew jê bêpar maye.”

‘Pêwîste ku rêxistinên civakî 
bi erkê xwe rabin’

Ferzende Mûnzir berdewamî da 
axaftinên xwe û wiha got: “Heya 
niha  zasiyên mavê mirovan ji ber 
van kiriyarên ku tên kirin di derheqê  
Rêber Apo de tu helwestên wan 
nînin, tenê CPT`ê heya niha neh 
serdan kirine ji bo Rêber Apo. Lê 
dewleta Tirk gotinê tu kesê pêk 
nayîne û hertiştî berûvajî  zagonan 
pêk tîne, di heman demê de hemû 
rêxistinên cîhanî jî  bi erkê  xwe  
ranabin. Ev yek dihêle ku dewleta 
tirk xwe heq bibîne û bi vî rengî 
siyaseta xwe ya binpêkirinên di 
derbarî mafê Rêber Apo didomîne 
û mixabin tu rêxistinên mafê mi-
rovan  zextê lê nakin. Heya ku 
tecrîda li ser Rêber Apo were şi-
kandin me hin pêlansazî çêkirine, 
di van pêlansaziyan de xebatên 
diblomasî,name û bi hemû 

hewildanên cur be cur. Herwe-
ha em dixwazin xwe bighînin 
zasiyên cîhanî, kesayetên navdar, 
rewşenbîr, nivîskar û hiqûqnas ji 
bona belavkirina fikir û felsefe-
ya Rêber Apo. Herwiha çêkirina 
konfirans, civîn, komcivînên bi vî 
rengî em ê di nava van çalakiyan  
de bimeşînin heyanî ku em tecrîdê 
bidawî bikin.

‘Kar, xebat û têkoşîn ji bo aza-
diya Rêber Apo’

Berdevkê Insiyatîfa Sûriyayê ji bo 
azadiya Rêber Ebdullah Ocelan 
Ferzende Mûnzir dawî li axaftina 
xwe anî û wiha got:” Rêber Apo ne 
tenê Rêberê gelê kud e, ew Rêberê 
konfidralîzma demoqratîk e ya ku 
çareseriya pirsgirêka kurd jî têde 
tê çareserkirin û hemû pirsgirêkên 
rojhilata navîn çareserdike. Rêber 
Apo di gelek mijarên mirovî ve mijûl 

dibe û çareseriyê jê re dibîne. Rêber 
Apo bi fikir û felsefeya xwe rêyeke 
mezin  vekiriye ji ciwana re, di he-
man demê de dixwaze wekheviya 
di navbera jin û mêr de di civakê 
de pêkbîne. Ji ber wê yekê mirov 
dikare bibêje ku azadiya Rêber 
Apo erkê her kesîye. Herkesê ku 
dibêje ez demokrasim, şoreşger û 
bnga wekheviyê dike, divê li aza-
diya Rêber Apo xwedî derkeve, 
kar, xebat û tekoşînê bike.”

Kampaniya ji Rêber Apo re azadî, 
ji pirsgirêka Kurd re çareseriya 
siyasî’ ya ku di 10’ê Cotmehê de 
bi diruşma ‘Ji Abdullah Ocalan 
re azadî, ji pirsigrêka Kurd 
re çareseriya siyasî’ bi coş û 
kelecaneke mezin li tevahî cîhanê 
berdewame.
 
Girêdayî kampaniya azadiya Rêber 
Apo û tevlîbûna gelê Kurd û dostên 
wan, hevseroka KCDK-E û berdevka 
Kampaniya azadî ji bona Rêber 
Apo re Zübeyde Zümrğt
 ji rojnameya me re axifî.  
Zübeyde Zümrğt destnîşan kir ku di 
serî de pêngava azadiya Rêber Apo 
û çareseriya siyasî ji bona pisgirêka 
kurd bi riya piştgiriya dostên kur-
dan hatiye destpêkirin. Ji xwe di 
dema derbasbûyî de û ji bona 
azadiya Rêber Apo gelek pêngav 
hatine meşandin û herî dawiyê jî 
pêngava “Dem Dema Azaiyê ye” 
hatibû meşandin û heyanî astekî 
tevlîbûn û destek ji vê pêngavê re 
hebû û bandoreke xwe li ser asta 
Kurdistanî û cîhanî jî hebû. Ji ber vê 
yekê çawe di nava pêngava “Dem 
Dema Azaiyê de” dostê kurdan 
cihê girtibûn û bandoreke xwe ya 
ber bi çav hebû. 

Kampaniya azadiya Rêber Apo 
kampaniyeke dîrokî ye

Zübeyde Zümrğt di derbarê 
kampaniyê de got ku; di 10’ê 
Cotmehê de kampaniyekî cîhanî 
ji bona Rêber Apo hate destpêkirin 
û ev kampaniya weke kampaniyeke 
dîrokî mirov dikare bigre dest û 
binirxîne. Ji ber ku Rêber Apo ev 
25 sale ku di girave imraliyê de 
girtiye û tecrîdeke girankirî li ser 

tê meşandin û ji hemû mafê xwe 
yê qanûnî û hiqûqî bê pare. Ji ber 
vê yekê dema ku em rewşa Rêber 
Apo digrin ber çavan bi rastî 25 sal 
di cihekî weke imraliyê de dîlgitina 
Rêber Apo ne rewşeke ku mirov 
tehemûl bike û dengê xwe jêre 
neke. 25 sal temenê zarokekî dema 
ku em ji dayikbûna wî bigrin dest 
neha gihiştiye astekî ku bîrewer 
bûye û cihê xwe di nava şoreşê 
de digre. Ji ber vê yekê pêwîste 
ku Rêberê gelan Rêber Apo fîzîkî 
jî azad bibe û ev yek ne tenê dax-
waz û hêviya gelê kurd tenêye. Di 
heman demê de ev yek daxwaz 
û hêviya hemû dostên kurdan û 
mirovên azadîxwaz e. 
Ji ber ku Bi milyonan Rêber Apo 
vîn û hebûna xwe dibînin û ji rew-
şa ku Rêber Apo têde dijî qebûl 
nakin, nerazîne û ew jî tevlî vê 
kampaniyayê dibin û daxwaza 
wan jî di zûtirîn dem de Rêber 
Apo azad bibe.

Ji bona azadiya Rêber Apo wê 
her tekoşîn berdewambe

Zübeyde Zümrğt da xuyakirin ku 
pilanlemeya vê kampaniyayê di 10’ê 
Cotmehê de bidaxuyaniyekî hate 
işkerekirin û hate destpêkirin. Kam-
paniya azadî ji bona Rêber Apo û 
çareseriya siyasî ji bona pirsgirêka 
Kurd ji milê dostên Kurdan ve û 
li 74navendan hate destpêkirin. 
Kampaniya ku li 74welatan hatî 
destpêkirin û bi coşeke mezin ev 
kampaniya hate destpêkirin û wê 
hayanî azadiya Rêber Apo ya fîzîkî 
pêkwere berdewambike. Herwe-
ha kampaniya ku li 74welatan hatî 
destpêkirin gihişte 100 navend û 
welatan û roj bi roj jî ev kampaniya 

berfirehtir dibe û tevlîbûnên nû jî 
jêre çêdibe. Kampaniya ne tenê li 
ewropayê, li tevahiya cîhanê bi rêve 
dimeşe û dostên Kurdan bi girseyî 
tevlî vê pêngavê û kempaniyê dibin. 
Zübeyde Zümrğt destnîşankir ku 
destpêkirina kampaniyê û pêngavê 
li 74 welatan xwedî wateyeke gi-
ring bû. Ji ber ku temê Rêber Apo 
neha 74salin û pêwîste ku Rêbertî 
sûdê ji mafê hêviyê werbigre û 
rewşa Rêber Apo di ber çavan re 
were derbaskirin, ji ber ku 74sal 
ne kême û rewşa Rêber Apo ya 
tenduristî her ku diçe xirabtirdibe. 
Rêber Apo fikir û felsefeya xwe 
kiriye malê civakê û mirovahiyê 
tevahî û îro cîhan tevahî bi fikir û 
remanê Rêbe Apo ve girêdayî ye 
û tenê fikrê Rêber Apo ji bona xwe 
mîna rêya azadî û xelasiyê dibîne.

Peradîgma Rêber Apo ji 
bona cîhanê çavkaniya coş û 

kelecanê ye 

Zübeyde Zümrğt destnîşankir ku 
peradigma Rêber Apo ji bona 
cîhanê bû çavkaniya îlhamê û tevahî 
dostên Rêber Apo ji bona vê yekê 
cihê xwe di pêngav û kampaniyê 
de digrin û bi coş û kelecaneke 
mezin tevlîbûna xwe ji kampaniyê 
re çêdikin. Kampaniya ji Rêber Apo 
re azadî û ji pirsgirêka Kurd re ça-
reseriya siyasî jî xwedî giringiyeke 
taybete. Ji ber ku şer û pevçûn di 
Rojhilata Navîn de her berdewame 
û ji bona hemû pirsgirêkên Roj-
hilata navîn pêwîstî bi çareseriyê 
heye û pirsgirêka Kurd jî xwedî 
giringiyeke taybete û dem hatiye 
ku were çareserkirin. Dostên gelê 
Kurd û di rewşa heyî de dizanin 
ku çareseriya pirsgirêka Kurd an-

cax li ser bingehê demukrasiyê û 
azadiyê were çareserkirin û mif-
teya çareseriyê jî Rêber Apo ye 
û çareserî wê bi azadiya fîzîkî ya 
Rêber Apo pêkwere. Bi azadiya 
Rêber Apo wê çareserî di Rojhilata 
navîn û cîhanê de pêkwere. Ji ber 
vê yekê pêwîste ku azadiya Rêber 
Apo di zûtirîn dem de pêkwere.
Zübeyde Zümrğt got: Ku dostên 
gelê Kurd jî êdî qebûl nakin ku 
Rêber Apo di girtîgehê de girtî 
bimîne û ji ber vê yekê tevlîbûneke 
wan a girseyî ji kampaniyê re heye 
û ji bona azadiya Rêber Apo ew ê, 
her tim di nava kar û xebatêdebin.
Ev kampaniya mîna destpêkekî 
ye û hîn wê di dema pêş de ev 
kampaniya were berdewam kirin 
û xurtkirin û tevlîbûnên girseyî jêre 
were çêkirin û di dema pêş de 
wê gelek pilansaziyên din jî werin 
meşandin û gav bi gav pêkwerin. 
Weke din jî wê her çalakî û kam-
paniya berdewambin û girêdayî 
kampaniya û pirojeyên dema pêş 
wê dem bi dem bi ragihandinê re 
were parvekirin. 
Zübeyde Zümrğt di berdewami-
ya axaftina xwe de got; ku wê di 
nava çalakiyan de konvedan, meş, 
mîting û çalakiyên cûr be cûr  he-
bin û herweha wê li her welatekî 
pilanên meş û mîtingan ji bona 
kampaniyayê hebin. Ev kampaniya 
hîna destpêke û me di asta herî 
jor de dest pêkir û wê hîn bi coş û 
kelecaneke mezin berdewambikin 

û wê bê navber kampaniya û çalakî 
werin meşandin.

Kampaniya wê li ser hîmê 
diblomasî û civakî bi rêve 

bimeşe 

Hevseroka KCDK-E û berdevka 
Kampaniya azadî ji bona Rêber Apo 
re Zübeyde Zümrğt destnîşankir 
ku wê Kampaniya azadiya Rêber 
Apo li ser du lingan birêve bimeşe, 
yek jê kar û xebata diblomasiye û 
hevdîtinên ku li Ewropayê têne me-
şandin in. Ji ber ku tecrîd û rewşa 
Rêbertiyê û komploya navnetewî 
bi destê Ewropa û perlemana wê 
biryara wê birêve çû û bi encam 
bû ye. Herweha Ewropa û hemû 
saziyên mafê mirovan û di serî de 
CPT’yê sersebebê tecrîda girankirî 
ya ku li ser Rêber Apo tê meşandin 
û roj bi roj girantir dibe ye. 
Lingê duyemîn yê ku kampaniya 
azadiya Rêber Apo li ser were me-
şandin jî civake û rêxstina civakê 
ye. Ji ber ku di asta yekemîn de hêz 
û rêxistinkirina civakê di pêşde tê. 
Ger ku hêza civakê were rêxistin 
kirin û bi fikir û remanê Rêber Apo 
pîrewer bibe wê tu hêz nikaribe 
civakê bê bandor bike û vîna wê 
bişkîne. Azadiya Rêber Apo jî ancax 
bi riya civaka bi rêxistinkirî û civaka 
di çarçoveya şerê gelê şoreşgerî de 
li ber xwebide û serkeftinê qezenc 
bike. Herweha azadiya Rêber Apo 
di heman demê de azadiya civakê 
ye. Pêwîste ku li seranserî Ewropa, 
Rojhilata Navîn û bi rengekî rêk û 
pêk tevlîbûn û piştgirî ji bona kam-
paniya azadiya Rêber Apo were 
çêkirin û wê kampaniya me heyanî 
ku azadiya Rêber Apo pêkwere 
berdewambike. 

‘Armanca êrîşan valakirina herêmê 
ji gelê wê yê resen e’

Berpirsê Desteya Têkiliyan a Partiya Yekîtiya Demokratîk (PYD) şaxê Şamê Mihemed Eybiş diyar kir ku dewleta 
Tirk a dagirker ji bo valakirina herêmê ji gelên wê yên resen û dagirkirina tevahiya herêmê, êrîşên xwe li ser bakur 
û rojhilatê Sûriyê didomîne.

Dewleta Tirk a dagirker êrîşên 
xwe yên li ser bakur û rojhilatê 
Sûriyê bênavber dewam dike, di 
êrîşa dagirkeriyê ya 4`ê Cotmehê 
de binesaziya herêmê bi awayekî 
rasterast hat hedfgirtin, di encamê 
de stasyonên elektirîkê, stasyonên 
avê, bendav û stasyonên petrolê 
ziyanên mezin dîtin. Herwiha gelek 
sivîl û ku di nav wan jin û zarok jî 
şehîd û birîndar bûn.
Derbarê êrîşên dagirkeriya Tirk 
yên li ser bakur û rojhilatê Sûriyê 
Berpirsê Desteya Têkiliyan a Par-
tiya Yekîtiya Demokratîk (PYD) 
şaxê Şamê Şamê Mihemed Eybiş 
ji rojnama me re axivî.

 ‘Armanca dagirkeriyê ji 
hedefgirtina binesaziyê 

têkbirina vîna gel e’

Mihemed Eybiş diyar kir ku dew-
leta Tirk a dagirker di dîrok xwe 
de herdem li derfetan digere da 
ku êrîş gelê kurd  bike û wiha 
got: “Dewleta Tirk a dagirker her 
dem hewil dide ku herêmê bi giştî 
dagir bike, lê ji ber ku planên wê 
yên dagirkirina herêmê têk diçin, 
bi awayekî hovane êrîşî binesazi-
ya herêmê û destkeftiyên gelan 
dike. Dema ku em vegerin dîroka 

Tirkiyê, ji dema Osmanî û niha 
ji bo ku siyaseta qirkirinê li dijî 
gelê kurd pêk bîne , herdem bin-
saziya ku dikeve xizmeta civakê 
de dike armanc. Me dît ku çawa 
li Efrîn, Serê Kaniyê û Girê Sipî 
ev yek pêk anî. Li wan herêman 
heta niha jî têkbirina binesaziyê 
berdewam e.  Armanca sereke ji 
hedefgirtina binesaziyên herêmê 
ew e ku Rêveberiya Xweser tengav 
bike, vîna gelên herêmê têk bibe 
û planên xwe yên dagirkirina te-
vahiya herêmê pêk bîne. Dewleta 
Tirk dewleteke faşîste, di êrîşên 
xwe de tevahî zagon û pîvnên 
mafê mirovan binpê dike. Tevî vê 
yekê jî tevahiya cîhan bêdeng e, ji 
ber wê jî dewleta Tirk a dagirker 
êrîşên xwe zêdetir dike û pilanên 
xwe yên qirêj berdewam dike. Li 
hemberî van êrîşan jî tê xwestin 
ku em berxwedanekî tund bidin 
meşandin û bidin bersiv.”

‘Divê gelê kurd li Kurdistan 
û tevahiya cîhanê rabe ser 

piyan

Eybiş bang li gelê kurd kir ku li 
hemberî êrîşên dewleta Tirk a 
dagirk rabe ser piyan û wiha pê 
de çû: “Li hemberî êrîşên dagir-
keriya Tirk pêwîste gelê kurd li 
Kurdistanê û tevahiya cîhanê hel-
westa xwe nîşan bide û rabe ser 
piayn. Herwiha pêwîste partiyên 
siyasî yên kurd xwedî helwestin 
bin û bi erkê xwe kurdayetiyê 
rabin.. Armanca dewleta tirk ne 
tenê Rêveberiya Xwesere, armanc 
hemû destkeftiyên kurdane. He-
ger îro li Rojava, bakur û rojhilat 
sûriyê bighên armancên xwe, wê 
demê wê başûrê kurdistanê jî bike 
hedef, ji ber ku heta niha jî êrîş 
li ser herêmên parastina mediya 
nehatine sekinandin. li hember 
êrîşên ku li ser herêmê bakur û 
rojhilatê sûriyê dibe, divê berxwe-
dan û nerazîbûnek mezin ji aliyê 
kurdistaniyan ve were nîşandan, bi 
taybet ji aliyê civaka me ya li bakur 
kurdistanê, ji ber civaka li bakur 
kurdistanê helwestan nîşan bide 
û li hember van êrîşan derkeve 
meş û çalakiyan wê rolekî xwe ya 
mezin li ser raya giştî bike.”

‘Bêdengiya navneteweyî 
hevkariya êrîşan e’

Berpirsê Desteya Têkiliyan a Par-
tiya Yekîtiya Demokratîk (PYD) 
şaxê Şamê li Şamê Mihemed 
Eybiş axaftina xwe wiha bidawî 
kir: “Bêdengiya navneteweyî û bi 
taybet dewletên DYE û Rûsya, tê 
wateya hevkariya dewleta Tirk a 
dagirker di êrêîşên wê de. Em di-
zanin ku Koalisyona Navdewletî ya 
li dijî DAIŞ’ê ku li ser axa bakur û 
rojhilatê Sûriyê ye, herwiha Rûsiya 
û tevahiya hêzên navneteweyî ji 
bi berjewendiyên xwe kar dikin. 
Dema mijar dibe bejewndiyên 
aborî û siyasî tevahiya hêzên 
navneteweyî pirsgirêkên di nav-
bera xwe de jibîr dikin û hevkariya 
hev dikin, ev hêz herdem li ser 
xwîna gelan berjewndiyên xwe 
bidest xistin. 
Di dema niha de tiştî herî zêde tê 
xwestin, hevgirtina gelên herêmê 
ye, herwiha ji Rêveberiya Xwe-
ser tê xwestin ku xebatên xwe yê 
doplomasî xurtir bike da ku dengê 
gelên bakur û rojhilatê Sûriyê, 
herwiha sûcên dagirkeriya Tirt 
bighîne raya giştî ya cîhanê.”

Pêşdîtinên 
Rêber Apo

Farûk Sakik
Şerê li Rojhilata Navîn derbasî qo-
naxeke nû bû. Şerê Hemas û Îsraîlê, 
di 7’ê Cotmehê de ket rojeva cîhanê. 
Gelek tişt diqewimin. Gelek dewletên 
emperyal hatin li Rojhilata Navîn 
konê xwe vedan. Şorik û gilêz ji 
devê wan diherike. Difikirin ka li ser 
cesedên gelên Ereb û Yahûdî dikarin 
dewlewendiyeke çawa bi dest bixin.
Ev geşedan wê bi bayekî çawa ber bi 
Kurdistanê ve were em nizanin. Were 
jî amadekariyeke Kurdan tine. Ji bo 
amedekariyek ji bo tedbîr werin girtin, 
dîsa em li Rêber Apo digerin. Dîsa 
pêdiviya me bi pêşdîtinên wî hene.
Di sala 2007’an de bi parêzerên xwe 
re hevdîtinek pêk anîbû û gotibû; li 
Rojhilata Navîn wê guhertinên mezin 
çêbibin. Ji bo vê yeke Kurd hêzên 
xwe yên eskerî û dîplomasiyê lazim 
e, bikin yek. Dema ku ew roj hat bila 
bêamadekarî nebin. Behsa bihara ge-
lan dikir. Dema di bihara gelan de, şer 
hat ber deriye Sûrî, wî xeta sêyemîn 
pêşniyar kir.
Komplogeran dixwestin ev deng 
were bêdengkirin. Divê ku midaxleyî 
siyasetê neke da ku li gorî dilê 
xwe hespê xwe li Rojhilata Navîn 
bibezînin. Ji bo vê yekê ev tecrîd bi 
salan e dewam dike.
Di sala 1998’an de jî dema komplo 
dest pê kir, me digot çi? Me digot, 
Rohilata Navîn tê dîzaynkirin û yek 
astengî li pêşiya vê dîzaynkirina wan 
heye û ew jî  Tevgera Azadiyê û Rêber 
Apo ye. Çima Rêber Apo ji bo wan 
asteng bû?
Di salên 1980’yî de gelek tevgerên 
çepgir-şoreşger ji her deverên cîhanê, 
ji Amerîkaya Latîn, ji Asya, ji Afrîqa 
û bi taybet gelek rêxistinên Tirkiyê ji 
ber darbeya leşkerî  hatibûn Sûrî. Wê 
dema Hafiz Esad ji bo van rêxistinan 
derfetên mezin pêşkeş dikir. 
Bi demê re ev rêxistin heliyan, an jî 
aqûbeta wan nedihat zanîn. Winda 
bûn. Lê Rêber Apo cûda bû. Bi Hafiz 
Esad re hiqûqeke taybet bi pêş xist 
û rêxistina xwe hetanî 9’ê Cotmeha 
1998’an li vê derê bi rê ve bir. Di 
heman demê de piştgirî dida hin hêzên 
din ên cîhanî jî. Midaxleyî siyaseta 
Rojhilata Navîn dikir.
Ev hêzbûna wî bala komplogeran 
kişandibû û ji bo vê yekê wê deme 
êrişî Rêber Apo kiribûn. Komployeke 
Navnetewî dabûn destpêkirin.
11 roj piştî ku Rêber Apo ji Sûrî 
derket, li Edenê peymanek îmze kirin. 
Peyman an jî lihevkirin nebû. Di hemû 
xalên peymanê de, ultîmatom didan 
Hafiz Esad da ku şopên Rêber Apo bi 
temamî ji wê xakê tine bike. Ev pey-
man li ser daxwaza serokê Amerîka yê 
demê Bîll Clînton ve hatibû amade-
kirin. 
Em vegerin îro. Heger îro bi Rêber 
Apo re, hevdîtinek çêbibûya û 
parêzerên wî peyama wî bigîhandina 
raya giştî, me  yê bidîta di vî şerê 
Rojhilata Navîn de kîjan mewziyan ji 
Kurdan re îşaret dike. Me yê bidîta ku 
ev şer di pêşerojê de wê derbasî qo-
naxeke çawa bibe. Me yê bidîta di vî 
şerî de helwesta Kurdan wê çawa be. 
Me yê bidîta, Kurd di kîjan kozik û 
mewziyan de wê vî şerî pêşwazî bikin. 
Kurd siyasetek û dîplomasiyeke çawa 
bi rê ve bibin. 
Lê mixabin tecrîda girankirî ya li 
Îmrali van pirsên me hemûyan bê 
bersiv dihêle. Bersiva van pirsan li 
Îmraliyê ye. Ji bo vê yekê divê ev 
hamleya ji bo azadiya Rêber Apo ku 
di 10’ê Cotmehê de hatî destpêkirin 
were xurtkirin. Têkoşîna ji bo azadiya 
Rêber Apo ya fîzîkî de ya herî biban-
dor, di nav însanan de belavkirina 
paradîgmaya wî ye. Kesên ku wî nas 
bikin ji bo azadiya wî, wê bikevin nav 
hewldanan.

Ronahî Sadûn/Qamişlo

Berçem Silêman/ Qamişlo


